
 Argraffydd y Frenhines a Rheolwr Llyfrfa Ei Mawrhydi 2010:  Gellir 
ailddefnyddio'r adroddiad hwn yn ddi-dâl mewn unrhyw fformat neu gyfrwng ar 
yr amod y caiff ei ailddefnyddio'n gywir ac na chaiff ei ddefnyddio mewn  
cyd-destun camarweiniol.  Rhaid cydnabod hawlfraint y deunydd 
rhagddywededig a rhaid nodi teitl yr adroddiad penodol.   
 
Mae copïau o'r adroddiad hwn ar gael o'r ysgol.  O dan Ddeddf Addysg 2005, rhaid i'r 
ysgol ddarparu copïau o'r adroddiad yn ddi-dâl i gategorïau penodol o bobl.  Gellir 
codi tâl nad yw'n fwy na chost ailgynhyrchu ar bobl eraill sy'n gofyn am gopi o'r 
adroddiad. 



 

 

Cyflwyniad 

Arolygwyd Ysgol Gymraeg Melin Gruffydd fel rhan o raglen genedlaethol arolygu 
ysgolion.  Diben arolygu yw nodi nodweddion da a diffygion mewn ysgolion er mwyn 
iddynt allu gwella ansawdd yr addysg a gynigir a gwella'r safonau a gyflawnir gan eu 
disgyblion.  Bwriedir i arolygu pob ysgol o fewn cylch chwe blynedd hefyd roi mwy o 
wybodaeth i rieni am berfformiad ysgol eu plentyn. 

Cynhaliwyd yr arolygiad o Ysgol Gymraeg Melin Gruffydd rhwng 30 Tachwedd a 3 
Rhagfyr 2010, gan dîm annibynnol o arolygwyr, wedi'u harwain gan Len Jones.  
Comisiynwyd yr arolygiad gan Estyn, sef corff statudol sy'n annibynnol ar, ond a 
ariennir gan Gynulliad Cenedlaethol Cymru. 

Roedd yn ofynnol i'r tîm adrodd ar y safonau a gyflawnir gan ddisgyblion, ansawdd 
yr addysg a ddarperir gan yr ysgol, ansawdd arweinyddiaeth a rheolaeth a'r 
cyfraniad a wneir gan yr ysgol at ddatblygiad ysbrydol, moesol, cymdeithasol a 
diwylliannol ei disgyblion. 

Mae adroddiadau Estyn yn dilyn ei arweiniad ar gyfer ysgrifennu a golygu 
adroddiadau, sydd ar gael ar wefan Estyn (www.estyn.gov.u).  Mae'r tabl isod yn 
dangos y termau a ddefnyddir gan Estyn a syniad bras o'u hystyr.  Mae'r tabl ar gyfer 
rhoi arweiniad yn unig. 

Bron pob un  gydag ychydig iawn o eithriadau  

Y rhan fwyaf 90% neu fwy 

Llawer 70% neu fwy  

Mwyafrif  dros 60%  

Hanner/tua hanner yn agos at 50%  

Lleiafrif islaw 40%  

Rhai islaw 20%  

Ychydig iawn  llai na 10%  

Mae'r raddfa pum pwynt a ddefnyddir i gynrychioli'r holl farnau arolygu yn yr 
adroddiad hwn fel a ganlyn: 

 Gradd 1 da gyda nodweddion rhagorol 

 Gradd 2 nodweddion da a dim diffygion pwysig 

 Gradd 3 nodweddion da'n gorbwyso diffygion 

 Gradd 4 rhai nodweddion da, ond diffygion mewn meysydd pwysig  

 Gradd 5  llawer o ddiffygion pwysig 

Mae tri math o arolygiad. 

Ar gyfer pob arolygiad, ceir adroddiad ysgrifenedig ar saith cwestiwn allweddol.   

Ar gyfer arolygiadau byr, ni cheir unrhyw adroddiadau pwnc. 

Ar gyfer arolygiadau safonol, ceir adroddiadau ar chwe phwnc hefyd. 

Ar gyfer arolygiadau llawn, ceir adroddiadau ar bob pwnc hefyd. 

Estyn sy'n penderfynu pa fath o arolygiad y bydd ysgol yn ei gael, yn bennaf 
ar sail ei pherfformiad yn y gorffennol.  Mae'r rhan fwyaf o ysgolion yn cael 
arolygiad safonol.  Mae pob ysgol feithrin, ysgol arbennig, unedau cyfeirio 
disgyblion ac unrhyw ysgol newydd neu ysgol sydd wedi uno yn cael 
arolygiad llawn.  

Cafodd yr ysgol hon arolygiad safonol. 



 

Grwpiau blwyddyn a chyfnodau allweddol 
 
Mae ysgolion yn defnyddio system gyffredin o rifo grwpiau blwyddyn o ddechrau 
addysg ysgol orfodol i 18 oed.  Mae'r system hon yn pwysleisio pwysigrwydd parhad 
ac yn hwyluso cyfathrebu ymhlith ysgolion, cyrff llywodraethol, rhieni ac AALlau. 
 
Mae'r term 'Derbyn' (D) yn cyfeirio at grȐp blwyddyn o ddisgyblion mewn ysgol 
gynradd sy'n cyrraedd 5 oed yn ystod y flwyddyn academaidd.  Mae Blwyddyn 1 yn 
cyfeirio at y grȐp blwyddyn o ddisgyblion sy'n cyrraedd 6 oed yn ystod y flwyddyn 
academaidd, ac ati.  Blwyddyn 13 yw'r grȐp blwyddyn o fyfyrwyr sy'n cyrraedd 18 
oed yn ystod y flwyddyn academaidd.  
 
Sector cynradd: 
 

Blwyddyn D B1 B2 B3 B4 B5 B6 

Oedrannau 4-5 5-6 6-7 7-8 8-9 9-10 10-11 

 
Sector uwchradd: 
 

Blwyddyn B7 B8 B9 B10 B11 B12 B13 

Oedrannau 11-12 12-13 13-14 14-15 15-16 16-17 17-18 

 
Mae'r Cwricwlwm Cenedlaethol yn ymdrin â phedwar cyfnod allweddol fel a ganlyn: 
 

Cyfnod allweddol 1 Blwyddyn 1 a Blwyddyn 2 

Cyfnod allweddol 2 Blwyddyn 3 i Flwyddyn 6 

Cyfnod allweddol 3 Blwyddyn 7 i Flwyddyn 9 

Cyfnod allweddol 4 Blwyddyn 10 a Blwyddyn 11 

Cyd-destun 
 
 

Natur y darparwr 

1 Lleolir Ysgol Gymraeg Melin Gruffydd ym mhentref Yr Eglwys Newydd yng 
Ngogledd Caerdydd ac fe'i cynhelir gan Awdurdod Addysg Cyngor Caerdydd. 

2 Cynigia'r ysgol addysg i ddisgyblion rhwng 3 ac 11 oed, ac mae'n derbyn y 
mwyafrif o'r disgyblion o'r pentref lleol. Yn ogystal, daw disgyblion eraill o 
ardaloedd, megis Ystum Taf, Gabalfa a Coryton.  

3 Disgrifia'r ysgol y dalgylch y daw'r disgyblion ohono fel un cymharol ffyniannus, 
gyda chefndir y canran helaeth y disgyblion yn eithaf breintiedig. Mae canran y 
disgyblion sydd â'r hawl i ginio am ddim cyn lleied â 6%, sy'n ffigwr llawer is na'r 
ffigurau cyfatebol ar gyfer yr Awdurdod Addysg Lleol (AALl) ac ar gyfer Cymru. 

4 Derbynnir plant i'r ysgol fel disgyblion rhan amser yn y mis Medi yn dilyn eu pen 
blwydd yn dair oed ac fe ddeuant yn ddisgyblion amser llawn yn y mis Medi yn 
dilyn eu pen blwydd yn bedair oed.  Yn ystod yr arolygiad, roedd 408 o 
ddisgyblion ar gofrestr yr ysgol, gan gynnwys 64 o blant meithrin oedd yn 
mynychu yn rhan amser. 

5 Mae oddeutu 28% o'r disgyblion yn dod o gartrefi lle siaredir y Gymraeg fel prif 
iaith.  Saesneg yw iaith gartref gweddill y disgyblion. 

6 Mae'r disgyblion yn cynrychioli'r ystod gallu llawn. Yn ystod yr arolygiad, roedd 
12.5% o'r disgyblion ar gofrestr anghenion dysgu ychwanegol (ADY) yr ysgol, 
ffigwr sy'n arwyddocaol is na'r ffigwr ar gyfer ysgolion cynradd Cymru.  

7 Arolygwyd yr ysgol ddiwethaf ym Medi 2003, pan oedd 331 o ddisgyblion 
cyfwerth ag amser llawn ar y gofrestr, gan gynnwys 39 o blant rhan-amser yn y 
flwyddyn feithrin. 

8 Penodwyd y pennaeth presennol i'w swydd yn Ebrill 2005. 

Blaenoriaethau a thargedau'r ysgol  

9 Ymhlith y blaenoriaethau datblygu a gynhwysir yn y cynllun datblygu ysgol 
(CDY) am y flwyddyn gyfredol, mae: 

 galluogi holl staff yr ysgol i fod yn ddefnyddwyr data effeithiol; 

 datblygu dulliau o ddysgu trwy heriau a chyd-destunau; 

 datblygu addysg ar gyfer datblygiad cynaliadwy a dinasyddiaeth fyd-eang; 

 hyfforddi staff B2 yn nulliau'r Cyfnod Sylfaen a'i ddeilliannau, a 

 materion fydd yn codi o arolygiad Estyn. 

Crynodeb 

10 Mae Ysgol Gymraeg Melin Gruffydd, sydd yn boblogaidd iawn a'i statws yn 
uchel yn yr ardal a thu hwnt, yn ysgol dda gyda nifer o agweddau rhagorol. 
Ymysg ei chryfderau amlwg, mae strwythur rheolaethol cadarn, ansawdd yr 
addysgu drwyddi-draw a'r ddarpariaeth all gwricwlaidd a gynigir i'r disgyblion. 

11 Mae'r ysgol yn llwyddo'n dda i gyfarfod ag anghenion yr holl ystod o ddisgyblion 
sy'n ei mynychu.  

12 Mae'n ystyried lles ac iechyd disgyblion mewn modd effeithiol, trwy amrywiol 
glybiau chwaraeon, trwy hybu arferion bwyta iach, megis y clwb brecwast a'r 
siop ffrwythau. Yn ogystal, mae'r ysgol yn rhan o gynllun 'Bike-it', sy'n annog 
disgyblion, lle bo'n bosibl, i feicio i'r ysgol. 

Tabl o'r graddau a ddyfarnwyd 

Cwestiwn Allweddol 
 

Gradd 
arolygu 

1 Pa mor dda y mae dysgwyr yn cyflawni? Gradd 1 

2 Pa mor effeithiol yw'r addysgu, yr hyfforddi a'r asesu? Gradd 1 

3  
4 Pa mor dda y mae profiadau dysgu yn cwrdd ag anghenion a 

diddordebau dysgwyr a'r gymuned ehangach? 
Gradd 1 

5 Pa mor dda yw'r gofal, y cyfarwyddyd a'r gefnogaeth i ddysgwyr? Gradd 1 

6 Pa mor effeithiol yw arweinyddiaeth a rheolaeth strategol? Gradd 1 

7 Pa mor dda y mae arweinwyr a rheolwyr yn arfarnu ac yn gwella 
ansawdd a safonau? 

Gradd 1 

8 Pa mor effeithlon y mae'r arweinwyr a rheolwyr wrth ddefnyddio 
adnoddau? 

Gradd 1 

13 Mae ansawdd gyffredinol y ddarpariaeth addysgol ar gyfer plant dan bump oed 
yn briodol i'w hanghenion ac mae'r plant yn gwneud cynnydd da tuag at 
ganlyniadau'r Cyfnod Sylfaen. 

Meysydd dysgu ar gyfer plant o dan 5 oed:    

 Meithrin  Derbyn  

Datblygiad personol a chymdeithasol, lles a 
datblygiad diwylliannol 

Gradd 1  Gradd 1 

Sgiliau iaith, llythrennedd a chyfathrebu  Gradd 1  Gradd 1 

Datblygiad mathemategol Gradd 2  Gradd 2 

Gwybodaeth a dealltwriaeth o'r byd Gradd 1  Gradd 1 

Datblygiad creadigol Gradd 1  Gradd 1 

Datblygiad corfforol Gradd 2  Gradd 2 

Graddau a ddyfernir yn y pynciau a arolygwyd yng nghyfnodau allweddol 1 a 2: 

Maes Arolygu Cyfnod 
allweddol 1 

Cyfnod 
allweddol 2 

Cymraeg iaith gyntaf  Gradd 1 Gradd 2 

Technoleg gwybodaeth a chyfathrebu Gradd 1 Gradd 1 

Hanes Gradd 1 Gradd 1 

Daearyddiaeth Gradd 1 Gradd 1 

Cerddoriaeth Gradd 1 Gradd 1 

14 Mae safonau cyflawniad y disgyblion, yn y gwersi a arsylwyd, a hynny yn y 
pynciau a arolygir, fel a ganlyn: 

Gradd 1 Gradd 2 Gradd 3 Gradd 4 Gradd 5 

34% 63% 3% 0% 0% 

15 Mae'r ffigurau uchod yn rhagori ar y cyfartaledd ar gyfer ysgolion cynradd 
Cymru, fel y cyhoeddwyd hwy yn Adroddiad Blynyddol Prif Arolygydd Ei 
Mawrhydi (PAEM) ar gyfer 2007-2008, sef bod safonau'n dda neu'n well 
(Graddau 1 a 2) mewn 84% o wersi, ac yn Radd 3 mewn 15% o wersi. 

16 Mae disgyblion drwy'r ysgol, gan gynnwys y plant dan bump oed, yn arddangos 
ymwybyddiaeth ragorol o'r medrau allweddol a'r medrau dysgu y maent yn 
ymwneud â hwy mewn gwersi, gan grynhoi'n effeithiol ar ddiwedd gwersi 
penodol pa fedrau y buont yn eu defnyddio. Maent yn datblygu medrau 
llythrennedd, mathemateg a thechnoleg gwybodaeth a chyfathrebu (TGCh) yn 
llwyddiannus wrth ymwneud â phrofiadau ar draws y cwricwlwm. 

17 Roedd perfformiadau disgyblion yr ysgol yn asesiadau diwedd y ddau gyfnod 
allweddol yn 2009, yn rhagori ar ganlyniadau ysgolion yr AALl ac ar ganlyniadau 
ysgolion Cymru, a hynny yn yr oll o'r pynciau a asesir. Fodd bynnag, wrth 
gymharu'r canlyniadau â chanlyniadau ysgolion eu 'teulu tebyg', mae'r ysgol yn 
perfformio yn gyffredinol is na'r cyfartaledd.  

18 Dros y tair blynedd diwethaf, roedd canlyniadau disgyblion cyfnod allweddol 1, 
wrth eu cymharu ag ysgolion eu 'teulu tebyg', yn amrywio rhwng yr ail a'r 
pedwerydd chwartel, tra roedd canlyniadau disgyblion cyfnod allweddol 2 dros y 
tair blynedd yn amrywio rhwng yr ail a'r trydydd chwartel. 

19 Mae'r disgyblion yn arddangos cynnydd rhagorol yn eu medrau personol, 
cymdeithasol, moesol ac ysbrydol. Manteisiant ar y cyfleoedd mewn gwersi i 
ddefnyddio'u hamser yn effeithiol a gan ddyfalbarhau'n rhagorol ar eu tasgau. 
Maent yn barod iawn i ystyried amgylchiadau pobl llai ffodus na hwy eu hunain, 
gan gyfrannu'n gyson at achosion da. Cymerant ran mewn sesiynau addoli ar y 
cyd, gan fod yn weithredol eu cyfraniad a gan ddeall arwyddocâd y cyfnodau 
addoli.  

20 Trwy'r ysgol, mae disgyblion yn arddangos medrau cydweithio rhagorol. Gallant 
weithio'n gynhyrchiol heb oruchwyliaeth uniongyrchol oedolion ac yn dyfalbarhau 
ar dasg, gan ddangos ymglymiad a brwdfrydedd. Mae'r plant dan bump yn 
llwyddo i gyd-chwarae a chydweithio'n ddiddan, gan chwarae rôl mewn 
sefyllfaoedd penodol o fewn eu dosbarthiadau.  

21 Ymetyb y disgyblion yn rhagorol i dasgau a gyflwynir yn y gwersi, gan ymroi yn 
eiddgar i ddatrys yr heriau a gyflwynir. Maent yn ymateb yn briodol i'r 
gweithgaredd ac yn llwyddo i ddatrys problem neu ganfod ateb posibl trwy gyd-
drafod a dod i benderfyniad. Mae naws ymarferol nifer dda o weithgareddau yn 
gymorth iddynt ymroi i'w gwaith. 

22 Dros y tri thymor cyn yr arolygiad roedd canrannau presenoldeb y disgyblion yn 
95.2%, sydd yn dda. Mae safonau prydlondeb y disgyblion hefyd yn dda. 

23 Trwy'r ysgol mae ymddygiad disgyblion yn rhagorol. Yn ystod yr arolygiad, roedd 
eu cwrteisi, eu hagweddau a'u parodrwydd i ddangos parch at ei gilydd ac at 
oedolion yn nodweddion canmoladwy. 

24 Trwy uned o waith ar hunaniaeth a diwylliant, mae'r disgyblion yn ennill 
ymwybyddiaeth ragorol o ddinasyddiaeth fyd-eang. Maent yn ymwybodol, trwy 
brosiect Comenius a phrosiect Japan 21, o amrywiaethau mewn arferion a 
diwylliant pobl yn Ewrop a'r Dwyrain Pell. 

Ansawdd yr addysg a'r hyfforddiant 

Graddau ar gyfer addysgu 

Gradd 1 Gradd 2 Gradd 3 Gradd 4 Gradd 5 

51% 36% 13% 0% 0% 

25 Mae ansawdd yr addysgu yn y gwersi yn rhagori ar yr ystadegau ar gyfer Cymru 
gyfan am 2007-08, fel y cyhoeddwyd hwy yn Adroddiad Blynyddol PAEM, sef 
bod ansawdd yr addysgu yn genedlaethol yn Radd 1 neu 2 mewn 83% o wersi 
gyda 16% yn rhagorol. Mae'r ysgol yn bodloni targed Llywodraeth Cynulliad 
Cymru (LlCC) ar gyfer 2010, sef bod ansawdd yr addysgu a aseswyd gan Estyn 
yn Radd 3 neu well mewn 98% o ddosbarthiadau.  

26 Mae gan athrawon wybodaeth ragorol am y Cwricwlwm Cenedlaethol (CC), 
addysg grefyddol a gofynion y Cyfnod Sylfaen. Adlewyrchir hyn yn y broses o 
gynllunio a pharatoi ac mae adnabyddiaeth athrawon o ddatblygiadau newydd 
mewn addysg, megis gofynion y fframwaith sgiliau, yn cael eu hymgorffori yn y 
strategaethau dysgu effeithiol a ddefnyddir o fewn yr ysgol.  Mewn nifer 
sylweddol o wersi, llwyddir i ysgogi a chynnal diddordeb drwy ddefnydd effeithiol 
iawn o adnoddau symbylol a phrofiadau ymestynnol sy'n ymateb i anghenion a 
gallu arbennig disgyblion. 

27 Drwy brofiadau ymarferol a dychmygus, llwyddir yn gynnar i greu ethos gwaith 
cadarnhaol, rhagorol yn y Cyfnod Sylfaen. Gwelir hyn yn datblygu'n effeithiol yng 
nghyfnodau allweddol 1 a 2, lle mae athrawon yn cymell a herio dysgwyr i feddwl 
a sicrhau ffocws i'r gwaith, er mwyn anelu at ragoriaeth.  

28 Mae'r berthynas waith ragorol rhwng athrawon, cymorthyddion a disgyblion yn 
nodwedd ragorol o fewn yr ysgol ac yn meithrin dysgu da.  

29 Mae'r ysgol yn cydymffurfio â'r gofynion statudol ar gyfer asesu, cofnodi ac 
adrodd ar gynnydd y disgyblion, a'u monitro'n rheolaidd. Gwneir hyn yn rhagorol 
yn y Cyfnod Sylfaen lle cedwir nodiadau maes manwl sy'n gymorth wrth 
adnabod anghenion a gosod targedau unigol i ddisgyblion wrth iddynt gychwyn 
yng nghyfnod allweddol 1. 

30 Defnyddia'r ysgol strwythur manwl o dracio cynnydd disgyblion, sy'n darparu 
gwybodaeth ddefnyddiol ar berfformiad disgyblion, wrth iddynt symud drwy'r 
ysgol. Cedwir sawl ffynhonnell ddata sy'n cael ei defnyddio'n effeithiol i gynllunio 
gwaith sy'n ymateb i ofynion pob disgybl.  

31 Nodwedd ragorol yw cyfraniad y disgyblion yn eu datblygiad eu hunain. Deuant 
yn ymwybodol iawn o nod ac amcanion y gwersi ac mae disgyblion yn deall yn 
gynyddol beth sydd angen iddynt ei wneud er mwyn gwella.  

32 Caiff rhieni gyfle ddwywaith y flwyddyn i drafod cynnydd eu plant. Mae'r 
adroddiadau blynyddol i rieni yn cydymffurfio â'r gofynion ac yn nodi'r hyn y mae 
disgyblion yn gallu ei gyflawni, gan gynnig targedau ar gyfer gwelliant. Mae cyfle 
i'r rhieni ymateb yn ysgrifenedig i'r adroddiadau.    

33 Mae'r ysgol yn ymateb yn dda iawn i anghenion dysgu'r disgyblion ac yn darparu 
mynediad i gwricwlwm eang a chytbwys sydd yn cynnig ystod eang o 
weithgareddau dysgu ac yn cydymffurfio gyda'r gofynion cyfreithiol.  Mae'r 
ddarpariaeth ar gyfer plant dan bump oed wedi ei chynllunio yn ofalus a manwl, 
gan roi ystyriaeth dda i ofynion a deilliannau'r Cyfnod Sylfaen. 

34 Rhoddir pwyslais amlwg ymhob dosbarth ar ddatblygu'r medrau allweddol ar 
draws y cwricwlwm. Darpara'r ysgol yn ardderchog ar gyfer datblygu medrau 
dwyieithog y disgyblion a rhoddir pwyslais amlwg iawn ar hyrwyddo'r Cwricwlwm 
Cymreig. Mae hyn yn cwrdd â'r gofynion statudol. 

35 Cyfoethogir profiadau'r disgyblion yn rhagorol gan ystod eang o weithgareddau 
allgyrsiol megis chwaraeon, dawnsio gwerin, Côr Yr Urdd, perfformiadau 
cerddorol, clwb garddio, clwb gwau a Champau'r Ddraig. Trefnir llawer o 
ymweliadau bwriadus a phwrpasol ar gyfer pob dosbarth i leoedd o ddiddordeb 
addysgiadol yn lleol a thu hwnt. 

36 Mae'r ddarpariaeth ar gyfer datblygiad ysbrydol, moesol a chymdeithasol y 
disgyblion yn gyson dda gydag enghreifftiau o nodweddion rhagorol. Cyfranna'r 
rhaglen addysg bersonol a chymdeithasol (ABCh) a gaiff ei hintegreiddio ar 
draws y cwricwlwm a rhoddir pwyslais amlwg iawn ar hybu gwerthoedd cadarn 
gan feithrin parch a hunan-barch. Llwyddir i greu awyrgylch addolgar a myfyrgar 
yn yr addoliadau ar y cyd, sydd o ansawdd uchel ac sy'n diwallu'r gofynion 
statudol yn llawn.  

37 Mae'r ysgol yn cynnig gofal a'r cyfarwyddyd o safon uchel ar gyfer y disgyblion, 
gyda blaenoriaethau uchel yn cael eu rhoi i gynnig cymorth ac arweiniad i'r plant 
a'r disgyblion. Mae'r nifer fwyaf o'r rhieni yn gefnogol iawn o'r ysgol, ac mae'r 
rhan fwyaf ohonynt yn canmol y gefnogaeth mae eu plant yn ei gael. Serch 
hynny, mae carfan fechan o rieni o'r farn nad ydynt yn derbyn gwybodaeth 
benodol sy'n eu bodloni ynglȒn ©'r gefnogaeth a gaiff eu plant.  

38 Mae polisi clir ar gyfer hybu ABCh ac mae'r gweithdrefnau ar gyfer ei wireddu 
wedi eu sefydlu yn dda. Mae'r rhain yn adlewyrchu'r Fframwaith ar gyfer 
cynnwys ABCh yn rhagorol ac wedi eu cynllunio a'i nodi yn glir ar gyfer y gwersi. 

39 Mae'r ysgol yn cynnig darpariaeth dda a chynhwysfawr ar gyfer disgyblion sydd 
ag ADY. Mae'r drefn yn ymateb i ymatebion graddoledig y Cod Ymarfer a'r 
gofynion statudol. Mae'r ysgol yn gwneud defnydd effeithiol o brofion safonol i 
adnabod disgyblion sydd ag anawsterau dysgu, a hefyd i fesur eu cynnydd. Ceir 
cefnogaeth dda gan gymorthyddion yr ysgol, o dan arweiniad y cydlynydd 
anghenion addysgol arbennig (CAAA), sydd yn sicrhau darpariaeth benodol i 
wella gallu'r disgyblion mewn sgiliau iaith. 

40 Mae gan yr ysgol gynlluniau priodol, sy'n cwrdd â'r gofynion statudol, ar gyfer 
ymateb i anghenion mynediad ar gyfer yr anabl. Gwnaed rhai gwelliannau i 
adeilad yr ysgol ac mae Cynllun Hygyrchedd addas yn ei le.  

Arweinyddiaeth a rheolaeth 

41 Mae'r drefniadaeth reolaethol a sefydlodd y pennaeth yn hwyluso ei weledigaeth 
o sicrhau cyfraniad positif pawb i arddel disgwyliadau uchel, ynghyd â rhoi iddynt 
deimlad o berchnogaeth. Hydera fod hyn oll yn digwydd o fewn awyrgylch sy'n 
cynnig boddhad. 

42 Mae'r dirprwy-bennaeth yn ymwybodol iawn o'i chyfrifoldebau, sy'n ymwneud ag 
agweddau o rediad dydd-i-ddydd yr ysgol yn ogystal â dyletswyddau penodol 
ynglȒn ag asesu a strategaethau arbrofol 'addysgu a dysgu'. Mae hi'n cyflawni ei 
gwaith yn gydwybodol ac effeithiol. 

43 Mae'r uwch dîm rheoli (UDRh) ac arweinwyr unedau yn cyfarfod yn rheolaidd ac 
mae hyn yn hyrwyddo cysondeb a chydlyned yn y profiadau a gynigir i'r 
disgyblion drwy'r ysgol. Cedwir cofnodion priodol o gyfarfodydd yr UDRh ac o 
gyfarfodydd staff wythnosol. 

44 Mae gan yr ysgol bolisïau niferus yn eu lle, yn rheolaethol ac yn gwricwlaidd, ac 
maent yn cael eu gweithredu yn effeithiol i sicrhau agweddau o ddiogelwch a lles 
disgyblion ac i hyrwyddo eu datblygiad fel dysgwyr. 

45 Mae'r corff llywodraethu yn dangos cefnogaeth gref i'r ysgol ac yn ymfalchïo yn 
ei gweithgareddau a'i llwyddiannau. Mae'r aelodau yn ystyried eu rôl fel 
'cyfeillion beirniadol', ac yn gweithredu'n rhagweithiol wrth gyfrannu at osod 
cyfeiriad strategol i'r ysgol.  

46 Mae prosesau hunan arfarnu'r ysgol yn seiliedig ar bolisi cadarn a chanllawiau 
pendant. Sefydlwyd rhaglen amser naw-tymor ar gyfer monitro pynciau ac 
agweddau eraill ac mae rôl y cydlynwyr yn allweddol yn y gwaith hwn. Mae'r 
cydlynwyr yn llwyr ymroi i'w cyfrifoldebau, gan gynnig cymorth ac arweiniad 
ynglȒn © chynllunio a medrau i'w hymgorffori, ac maent yn cyfarfod 
llywodraethwyr cyswllt deirgwaith y flwyddyn.  

47 Er bod yr ysgol yn rhoi ystyriaeth dda i ddata cymharol, er mwyn cymharu 
perfformiadau'r ysgol â pherfformiadau ysgolion yr AALl ac ag ysgolion Cymru, 
nid yw'r arweinwyr yn rhoi sylw digonol i gronfa ddata sy'n ei galluogi i gymharu 
ei pherfformiadau â rhai ysgolion tebyg, neu gyfartaledd sgoriau teulu tebyg o 
ysgolion. 

48 Mae'r CDY ar gyfer y flwyddyn gyfredol yn ddogfen hynod o effeithiol. Mae'n 
cynnwys sylwadau ac ystadegau sy'n gosod cyd-destun yr ysgol, ac yn ystyried 
rhagolygon niferoedd ar gyfer y blynyddoedd nesaf, yn ogystal â chynnig 
adolygiad o gyflawniad y blaenoriaethau datblygu blaenorol. Mae blaenoriaethau 
datblygu'r CDY yn deillio o brosesau hunan arfarnu'r ysgol. 

49 Mae agweddau rhagorol i'r cynnydd a wnaeth yr ysgol ers yr arolygiad blaenorol. 
Cyflawnwyd gwelliannau sylweddol yn dilyn cynlluniau gweithredu bwriadus ac 
ymgynghori ag eraill.  

50 Cyflogir nifer digonol o athrawon yn yr ysgol ac maent yn meddu ar 
gymwysterau priodol. Cefnogir yr athrawon gan nifer rhagorol o gymorthyddion, 
sy'n cael eu cyflogi i weithio gyda disgyblion unigol yn y dosbarthiadau neu i 
estyn cymorth i grwpiau o ddisgyblion. Mae cyfraniad y cymorthyddion drwy'r 
ysgol yn dda ac mewn rhai dosbarthiadau yn rhagorol. 

51 Mae swm ac ansawdd yr adnoddau ar gyfer darparu a chyflwyno'r cwricwlwm yn 
rhagorol ac mae'r disgyblion yn cael mynediad parod atynt. 

52 Mae tiroedd arbennig o eang o gwmpas yr ysgol sy'n cael eu defnyddio'n 
effeithiol fel caeau chwarae, ardal natur a gardd yr ysgol. Oddi mewn i'r adeilad 
mae neuadd, llyfrgell ac ystafell gerdd. Mae nifer o'r dosbarthiadau oddi mewn i'r 
prif adeilad yn weddol gyfyng ac mae cyflwr allanol rhannau o'r ysgol, megis 
peipiau draen, to a chwterydd, yn wael a di-raen. Mae'r ddwy ysgol sydd ar y 

safle yn rhannu'r ffreutur, sy'n golygu fod eisteddiadau disgyblion Ysgol Melin 
Gruffydd yn hwyr, ac mae rhai rhieni yn anfodlon â'r sefyllfa hon. Mae diffyg 
gofod ar gyfer parcio cerbydau yn llestair ac yn rhwystredigaeth. Er hyn, 
gwnaeth yr ysgol yr hyn a all i wneud y safle yn ddiogel a hwylus. 

53 Mae rheolaeth gyllidol ragorol yn cael ei gweithredu. Sicrheir gwariant ar yr 
adeilad i adfer ei gyflwr ac arbedir swm o'r cyllid i gwrdd â'r angen i sefydlu 
dosbarth ychwanegol bob dwy flynedd. Rhyddheir arian ar gyfer y 
blaenoriaethau datblygu a nodir yn y CDY. Cedwir unrhyw danwariant blynyddol 
i swm sydd rhwng 2% a 5%. 

54 Mae'r ysgol yn cynnig gwerth da iawn am arian. 
 

Argymhellion 

Er mwyn gwella ymhellach, mae angen i'r ysgol: 

A1 ddadansoddi data asesiadau yn fwy bwriadus, er mwyn ei galluogi i gymharu 
ei pherfformiadau â pherfformiadau ysgolion, neu deulu o ysgolion, tebyg iddi 
ei hun; 

A2  ehangu rhaglen ddarllen Cymraeg disgyblion, yn benodol yng nghyfnod 
allweddol 2, a datblygu eu gwybodaeth am lyfrau, awduron a beirdd; 

A3  ymateb i bryderon carfan fechan o rieni ynglȒn ©'r wybodaeth a dderbyniant 
am gynnydd eu plant neu'r modd y darperir cefnogaeth ychwanegol iddynt; a 

A4  sicrhau fod gwelliannau pellach yn cael eu gwneud i'r adeilad, o safbwynt 
trwsio a thacluso mannau penodol. 

Mae'r corff llywodraethol yn gyfrifol am ddiwygio'i gynllun datblygu cyfredol i 
ymgorffori camau i ymateb i'r argymhellion ymhen 45 diwrnod gwaith o dderbyn yr 
adroddiad, gan ddangos yr hyn y mae'r ysgol am ei wneud ynglȒn ©'r argymhellion.  
Bydd y cynllun hwn, neu grynodeb ohono, yn cael ei ddosbarthu i bob rhiant yn yr 
ysgol.   

 

Safonau 

Cwestiwn Allweddol 1:  Pa mor dda y mae dysgwyr yn cyflawni? 

Gradd 1: Da gyda nodweddion rhagorol 

55 Mae canfyddiad y tîm arolygu yn cytuno â barn yr ysgol yn ei hadroddiad hunan 
arfarnu. 

Graddau ar gyfer safonau yn y pynciau a arolygwyd 

56 Mae safonau cyflawniad y disgyblion, yn y gwersi a arsylwyd, a hynny yn y 
pynciau a arolygir, fel a ganlyn: 

Gradd 1 Gradd 2 Gradd 3 Gradd 4 Gradd 5 

34% 63% 3% 0% 0% 

57 Mae'r canrannau uchod yn rhagori llawer ar y cyfartaledd graddau a ddyfarnwyd 
i ysgolion cynradd Cymru, yn ôl Adroddiad Prif Arolygwr Ei Mawrhydi, am 2007-
08, sef bod safonau'n dda neu'n well (Graddau 1 a 2) mewn 84% o wersi, ac yn 
Radd 3 mewn 15% o wersi. 

58 Llwydda disgyblion yn rhagorol i gyflawni eu tasgau, gan ddangos dealltwriaeth 
ac ennill meistrolaeth dda ar sgiliau a chysyniadau. Dangosant aeddfedrwydd 
wrth drafod ac egluro eu canfyddiadau. Maent yn ymwybodol o'r targedau 
personol sydd ganddynt ar gyfer dangos cynnydd mewn rhai medrau penodol, 
ac maent yn llwyddo'n dda i ymgyrraedd atynt.  

59 Mae ansawdd gyffredinol y ddarpariaeth addysgol ar gyfer plant dan bump oed 
yn briodol i'w hanghenion ac mae'r plant yn gwneud cynnydd da tuag at 
ganlyniadau'r Cyfnod Sylfaen. 

60 Mae disgyblion drwy'r ysgol yn arddangos ymwybyddiaeth ragorol o'r medrau 
allweddol a'r medrau dysgu y maent yn ymwneud â hwy mewn gwersi, gan 
grynhoi'n effeithiol ar ddiwedd gwersi penodol pa fedrau y buont yn eu 
defnyddio.  

61 Mae plant dan bump yn datblygu medrau llythrennedd ac yn dysgu am 
gyfathrebu wrth arbrofi gyda marciau ar bapur ac ar sgrin ac wrth ddargopïo 
geiriau ar gyfer anfon llythyr i Siôn Corn. Datblygant fedrau mathemateg yn 
effeithiol wrth adnabod ac enwi siapiau yn yr amgylchedd ac wrth drin darnau 
arian wrth chwarae rôl.  Mae eu medrau TGCh yn datblygu'n dda wrth iddynt 
'greu taith' ar y sgrin neu drwy ddefnyddio pecyn arlunio i dynnu lluniau 

62 Mae disgyblion cyfnodau allweddol 1 a 2 yn datblygu medrau llythrennedd wrth 
greu cerddi acrostig am adeiladau enwog neu gerdd ddosbarth i'r nyth. Maent yn 
manteisio ar brofiadau meysydd fel hanes ac addysg grefyddol i gofnodi 
dyddiadur plentyn ar y Mimosa, i ddisgrifio tȒ crwn Celtaidd; neu i gyfansoddi 
gweddi o ddiolch. 

63 Mae disgyblion cyfnodau allweddol 1 a 2 yn datblygu dealltwriaeth o fathemateg 
wrth ymchwilio i siapiau yn yr amgylchfyd, wrth fesur cynwyseddau ac amser 
mewn ymchwiliad gwyddonol neu wrth gynllunio taith a phrisiau o gwmpas 
Caerdydd. 

64 Maent yn datblygu hyder a medrau TGCh wrth ymarfer tablau lluosi, adnabod a 
chreu siapiau dau-ddimensiwn, neu lunio graff i gofnodi taldra disgyblion. 

65 Trwy'r ysgol, ac yn unol â'u haeddfedrwydd, mae disgyblion yn arddangos 
datblygiad da yn eu medrau dwyieithog. Mae disgyblion cyfnod allweddol 2 yn 
dangos hyder ac aeddfedrwydd yn eu defnydd o'r Saesneg yn y gwersi cyfrwng-
Saesneg. 

Meysydd dysgu ar gyfer plant o dan 5 oed:  

Maes dysgu Gradd arolygu 

 M D B1 B2 

Datblygiad personol a chymdeithasol, lles 
a datblygiad diwylliannol 

1 1 - - 

Sgiliau iaith, llythrennedd a chyfathrebu 1 1 - - 

Datblygiad mathemategol 2 2 - - 

Gwybodaeth a dealltwriaeth o'r byd 1 1 - - 

Datblygiad creadigol 1 1 - - 

Datblygiad corfforol 2 2 - - 

Graddau a ddyfernir yn y pynciau a arolygwyd yng nghyfnod allweddol 1 a 
chyfnod allweddol 2 

Maes Arolygu Cyfnod 
allweddol 1 

Cyfnod 
allweddol 2 

Cymraeg iaith gyntaf Gradd 1 Gradd 2 

Technoleg gwybodaeth a chyfathrebu Gradd 1 Gradd 1 

Hanes Gradd 1 Gradd 1 

Daearyddiaeth Gradd 1 Gradd 1 

Cerddoriaeth Gradd 1 Gradd 1 

66 Yng nghyfnod allweddol 1, yn 2009, roedd canlyniadau'r asesiadau yn y tri 
phwnc a asesir, sef Cymraeg, mathemateg a gwyddoniaeth, yn tystio fod yr 
ysgol yn rhagori ar ganlyniadau'r AALl ac ar ganlyniadau Cymru-gyfan. Fodd 
bynnag, wrth gymharu canlyniadau'r ysgol â chanlyniadau ysgolion eu 'teulu 
tebyg', mae perfformiadau'r ysgol yn y tri phwnc yn is na chyfartaledd ysgolion y 
teulu tebyg, er mai bychan yw'r gwahaniaeth ym mhob un o'r pynciau. Mae'r 
dangosydd pynciau craidd (DPC), sef y ganran sy'n llwyddo i ennill Lefel 2 neu 
well yn y tri phwnc, fymryn yn is hefyd. Roedd disgyblion yr ysgol, fodd bynnag, 
yn llwyddo i ennill canran uwch nag ysgolion y teulu, o Lefelau 3 ar draws y tri 
phwnc.   

67 Yng nghyfnod allweddol 2, yn 2009, dengys dadansoddiadau'r ysgol fod yr ysgol 
yn perfformio yn gyson well nag ysgolion yr AALl ac ysgolion gweddill Cymru. 
Wrth gymharu ag ysgolion y teulu tebyg, fodd bynnag, mae canlyniadau'r ysgol 
yn is ymhob pwnc na'r 'teulu tebyg'. Mae'r DPC, sef y ganran sy'n llwyddo i ennill 
lefel 4 neu well mewn Cymraeg neu Saesneg, mathemateg a gwyddoniaeth, 
hefyd yn is. Roedd yr ysgol ymhlith y 50% uchaf o ysgolion mewn Cymraeg, 
ymhlith y 50% isaf mewn Saesneg a mathemateg, ac ymhlith y 25% isaf mewn 
gwyddoniaeth. Roedd DPC yn is na'r canolrif. Roedd y canrannau o ddisgyblion 
a lwyddodd i ennill lefelau 5 yn is na'r 'teulu' mewn Cymraeg, Saesneg a 
mathemateg, ond yn uwch mewn gwyddoniaeth.  

68 Wrth ystyried perfformiadau disgyblion cyfnod allweddol 1 yr ysgol dros y tair 
blynedd ddiwethaf roedd canlyniadau'r ysgol yn 2008 yn hynod isel, gyda phob 
pwnc a'r DPC yn y pedwerydd chwartel, o safbwynt y teulu 'cinio am ddim'. 
Roedd canlyniadau 2007 yn well, gyda mathemateg yn y chwartel uchaf, 
gwyddoniaeth a Chymraeg yn y trydydd chwartel, a'r DPC yn yr ail chwartel. 
Roedd y rhain fymryn yn uwch na óchyfartaledd y teulu'. Nid yw canlyniadauôr 
ysgol yn 2009 yn uwch na chanlyniadauôr 'teulu', ychwaith.  

69 Yng nghyfnod allweddol 2, yn 2007, roedd canlyniadau Saesneg a Chymraeg yn 
uwch na chanlyniadau'r AALl a Chymru, ond canlyniadau mathemateg a 
gwyddoniaeth yn is. Roedd y DPC yn is na chanran yr AALl. Yn 2008, roedd y 
Gymraeg yn is na'r AALl, ond fymryn yn uwch na Chymru, a'r DPC yn uwch na'r 
AALl. Wrth gymharu gydag ysgolion yr un categori cinio am ddim, roedd y DPC 
yn y trydydd chwartel mewn tair o'r pedair blynedd diwethaf, ac yn yr ail chwartel 
mewn un flwyddyn. Felly, anghysondeb sy'n nodweddu'r darlun ac nid oes 
patrwm, o safbwynt pwnc neu gyfnod allweddol, yn cael ei amlygu.  

70 Yn 2009, llwyddodd canran uwch o fechgyn na genethod i ennill lefelau 5 yn y 
pynciau a asesir. Yn sicr, nid oes tystiolaeth o dangyflawni ymhlith bechgyn.  

71 Dros y tri thymor cyn yr arolygiad roedd canrannau presenoldeb y disgyblion yn 
95.2%, sydd yn dda. Mae safonau prydlondeb y disgyblion hefyd yn dda, ar 
gychwyn y diwrnod ysgol ac ar gychwyn sesiynau yn ystod y dydd.   

72 Trwy'r ysgol mae ymddygiad disgyblion yn rhagorol. Yn ystod yr arolygiad, roedd 
eu cwrteisi, eu hagweddau a'u parodrwydd i ddangos parch at ei gilydd ac at 
oedolion yn nodweddion canmoladwy.  

73 Mae'r disgyblion yn arddangos cynnydd rhagorol yn eu medrau personol, 
cymdeithasol, moesol ac ysbrydol. Manteisiant ar y cyfleoedd mewn gwersi a 
gweithgareddau eraill i gydweithio'n gynhyrchiol, gan ddefnyddio'u hamser yn 
effeithiol a gan ddyfalbarhau'n rhagorol ar eu tasgau. Maent yn barod iawn i 
ystyried amgylchiadau pobl llai ffodus na hwy eu hunain, gan gyfrannu'n gyson 
at achosion da, rhai yn lleol, eraill yn rhyngwladol eu naws. Cymerant ran mewn 
sesiynau addoli ar y cyd mewn modd priodol, gan fod yn weithredol eu cyfraniad 
a gan ddeall arwyddocâd y cyfnodau addoli. 

74 Trwy'r ysgol, mae disgyblion arddangos medrau cydweithio rhagorol, megis wrth 
greu dramodigau yn seiliedig ar nofel a astudir ganddynt. Maent yn gallu 
gweithio'n gynhyrchiol heb oruchwyliaeth uniongyrchol oedolion, gan ddangos 
ymglymiad a brwdfrydedd. Mae'r plant dan bump yn llwyddo i gyd-chwarae a 
chydweithio'n ddiddan, gan chwarae rôl mewn sefyllfaoedd penodol o fewn eu 
dosbarthiadau.  

75 Ymateba'r disgyblion yn rhagorol i dasgau a gyflwynir yn y gwersi, gan ymroi yn 
eiddgar i ddatrys yr heriau a gyflwynir. Maent yn ymateb yn briodol i'r 
gweithgaredd ac yn llwyddo i ddatrys problem neu ganfod ateb posibl trwy gyd-
drafod a dod i benderfyniad. Mae naws ymarferol nifer dda o weithgareddau yn 
gymorth iddynt ymroi i'w gwaith.   

76 Mae gan ddisgyblion ymwybyddiaeth dda o faterion byd gwaith, a datblygant 
hynny trwy weithgareddau, megis yr Wythnos Fusnes, ac ymweliadau a drefnir 
ar eu cyfer. Maent yn cynyddu eu medrau menter yn llwyddiannus wrth redeg y 
siop ffrwythau, ac wrth greu gwrthrychau i'w gwerthu. 

77 Mae disgyblion yn deall yn dda am faterion sy'n ymwneud â chynaladwyedd ac 
yn gyson yn ymarfer arferion ail-gylchu. Mae'r cyngor eco yn weithredol a'r 
aelodau yn frwd dros eu cyfrifoldebau. Enillwyd achrediad Baner Werdd y 
cynllun Eco-Sgolion yn ddiweddar. 

78 Mae disgyblion yn deall fod eu cymuned yn bentref poblog, prysur ar ffin y 
brifddinas, a bod iddi ei nodweddion pentrefol ei hun. Maent yn ymweld â 
mannau lleol, fel capel ac eglwys, ar gyfer rhai dathliadau ac yn croesawu 
trigolion o'r gymuned i gyfrannu yn yr ysgol. 

79 Trwy uned o waith ar hunaniaeth a diwylliant, mewn perthynas â rhai gwledydd 
tramor, mae'r disgyblion yn ennill gwybodaeth ac ymwybyddiaeth ragorol o 
ddinasyddiaeth fyd-eang. Maent yn ymwybodol, trwy brosiect Comeniws a 
phrosiect Japan 21 o amrywiaethau mewn arferion, diwylliant ac iaith pobl yn 
Ewrop a'r Dwyrain Pell. Yn ychwanegol, mae unedau gwaith mewn 
daearyddiaeth a hanes yn hybu eu dealltwriaeth o rai gwledydd yn Affrica ac o'r 
Wladfa ym Mhatagonia.  

Ansawdd yr addysg a'r hyfforddiant 

Cwestiwn Allweddol 2: Pa mor effeithiol yw'r addysgu, yr hyfforddi a'r asesu? 

Gradd 1:  Da gyda nodweddion rhagorol 

80 Mae canfyddiad y tîm arolygu yn cytuno â barn yr ysgol yn ei hadroddiad hunan 
arfarnu. 

81 Barnwyd ansawdd yr addysgu, yn y gwersi a arsylwyd, fel a ganlyn: 

Gradd 1 Gradd 2 Gradd 3 Gradd 4 Gradd 5 

51% 36% 13% 0% 0% 

82 Mae ansawdd yr addysgu yn y gwersi yn rhagori ar yr ystadegau ar gyfer Cymru 
gyfan am 2007-08, fel y cyhoeddwyd hwy yn Adroddiad Blynyddol PAEM, sef 
bod ansawdd yr addysgu yn Genedlaethol yn Radd 1 neu 2 mewn 83% o wersi 
gyda 16% yn rhagorol. Mae'r ysgol yn bodloni targed LlCC ar gyfer 2010, sef 
bod ansawdd yr addysgu a aseswyd gan Estyn yn Radd 3 neu well mewn 98% o 
ddosbarthiadau. Mewn cymhariaeth ag ansawdd yr addysgu yn yr arolygiad 
diwethaf, mae'r addysgu rhagorol yn sylweddol uwch yn yr arolygiad presennol.    

83 Mae gan athrawon wybodaeth ragorol am y CC, addysg grefyddol a thuag at 
ganlyniadau'r Cyfnod Sylfaen. Adlewyrchir hyn yn y broses o gynllunio a 
pharatoi ac mae adnabyddiaeth athrawon o ddatblygiadau newydd mewn 
addysg, megis gofynion y fframwaith sgiliau, yn cael eu hymgorffori yn y 
strategaethau dysgu effeithiol a ddefnyddir o fewn yr ysgol. Yng nghyfnod 
allweddol 2, cyplysir y sgiliau i bedair is-thema ac fe'u defnyddir a'u hymarfer yn 
rheolaidd, yn arbennig wrth osod heriau, sy'n cymell disgyblion i weithio'n 
annibynnol, mewn grȐp neu fesul p©r. Mewn nifer sylweddol o wersi, llwyddir i 
ysgogi a chynnal diddordeb a rhoi mwynhad drwy ddefnydd effeithiol iawn o 
adnoddau symbylol a phrofiadau ymestynnol sy'n ymateb i anghenion a gallu 
arbennig disgyblion. 

84 Drwy brofiadau ymarferol a dychmygus, llwyddir yn gynnar i greu ethos gwaith 
cadarnhaol, rhagorol yn y Cyfnod Sylfaen. Gwelir hyn yn datblygu'n effeithiol yng 
nghyfnodau allweddol 1 a 2, lle mae athrawon yn cymell a herio dysgwyr i feddwl 
a sicrhau ffocws i'r gwaith er mwyn sicrhau rhagoriaeth. Rhoddir sylw da i 
ddatblygiad cyson y medrau allweddol a defnyddia athrawon eu sgiliau TGCh yn 
effeithiol iawn i hyrwyddo'r addysgu a'r dysgu. Maent yn elwa o arbenigedd y 
cydlynydd pwnc wrth ddatblygu rhaglen hyfforddi fewnol yr ysgol. 

85 Mae'r berthynas waith ragorol rhwng athrawon, cymorthyddion a disgyblion yn 
nodwedd ragorol o fewn yr ysgol ac yn meithrin dysgu da. Gweithiant yn 
effeithiol mewn timau o fewn eu hunedau, sy'n cyfrannu'n dda tuag at arferion 
monitro cynnydd a sicrhau dilyniant.    

86 Gwneir defnydd gwerthfawr a phwrpasol o gynorthwywyr er mwyn datblygu iaith 
a dealltwriaeth disgyblion. Mae athrawon yn herio delweddau a safbwyntiau 
ystrydebol yn llwyddiannus a chaiff yr holl ddisgyblion eu hannog i gyfrannu'n 
weithredol at yr ystod lawn o weithgareddau a ddarperir. Llwyddant i gynnal 
cynhwysiant addysgol a sicrheir bod y ddarpariaeth ar gyfer disgyblion ag ADY 
yn fwriadus ac effeithiol.   

87 Nodwedd ragorol yw'r modd mae'r addysgu yn cwrdd ag anghenion ieithyddol, 
dwyieithog disgyblion. Defnyddia'r athrawon amrywiaeth o strategaethau 

pwrpasol i ymestyn medrau cyfathrebu'r disgyblion a manteisir ar bob cyfle i 
ddatblygu'r Cwricwlwm Cymreig o fewn pynciau. Sicrheir darpariaeth ar gyfer 
hwyr ddyfodiaid ail -iaith a pharatoir a defnyddir adnoddau pwrpasol er mwyn 
ymestyn iaith disgyblion, gan gynnwys y rhai abl a thalentog. Hyrwyddir sgiliau 
llythrennedd deuol a thrawsieithu yn dda yng nghyfnod allweddol 2. Yn ystod yr 
arolygiad, gwelwyd disgyblion Blwyddyn 6 yn elwa o wersi mewn iaith dramor.   

88 Yn y gwersi sydd â nodweddion rhagorol, mae'r priodweddau canlynol yn 
amlwg: 

 strwythur clir i'r gwersi a'r gwaith wedi'i gynllunio'n ofalus a meddylgar ar gyfer 
gwahanol oed a gallu; 

 nod y wers yn cael ei chyflwyno'n glir a'r sesiynau cloi yn cadarnhau 
dealltwriaeth disgyblion yn effeithiol iawn; 

 drwy strategaethau pwrpasol, ymestynnir medrau cyfathrebu disgyblion yn 
rhagorol ar draws y cwricwlwm; 

 annibyniaeth y disgyblion yn cael ei ddatblygu a chyfleoedd pwrpasol i wneud 
penderfyniadau wrth ddatrys problemau mewn tasgau heriol; 

 yr athrawon yn fodelau effeithiol iawn o ran bwydo iaith a therminoleg mewn 
pynciau ac yn bachu ar bob cyfle i ymestyn iaith ar draws y cwricwlwm; 

  disgwyliadau'n uchel o ran safonau cyflawniad disgyblion, ac 

 awyrgylch ddysgu fyrlymus a thempo da sy'n sicrhau bod disgyblion yn 
gweithio'n gynhyrchiol. 

89 Yn y gwersi sydd â nodweddion da, mae'r priodweddau canlynol yn amlwg: 

 defnyddio'r bwrdd gwyn rhyngweithiol yn effeithiol i gefnogi a hyrwyddo'r 
dysgu; 

 manteisio ar gyfleoedd i atgyfnerthu dysgu blaenorol a symud y dysgu yn ei 
flaen; 

 cyflwyno gwersi yn glir a chynnig clod sy'n symbylu dysgwyr i roi o'u gorau; 

 gosod tasgau diddorol a gwahaniaethol sydd wedi'u strwythuro'n dda, a 

 meithrin gallu disgyblion i werthuso gwaith ei gilydd yn ddeallus a chlir. 

90 Yn yr ychydig o wersi gradd 3, gwelwyd cyflwyniadau hir ac ni chynigiwyd 
modelu a sgaffaldau dysgu yn ddigonol er mwyn cynnal yn llawn yr ystod gallu o 
fewn y dosbarth. 

91 Mae'r ysgol yn cydymffurfio â'r gofynion statudol ar gyfer asesu, cofnodi ac 
adrodd ar gynnydd y disgyblion, a'u monitro'n rheolaidd. Gwneir hyn yn rhagorol 
yn y Cyfnod Sylfaen lle cedwir nodiadau maes manwl sy'n gymorth wrth 
adnabod anghenion a gosod targedau unigol i ddisgyblion wrth iddynt gychwyn 
yng nghyfnod allweddol 1 . 

92 Mae'r ysgol yn defnyddio strwythur mewnol manwl o dracio cynnydd disgyblion , 
sy'n darparu gwybodaeth ddefnyddiol ar berfformiad disgyblion wrth iddynt 
symud drwy'r ysgol. Cedwir sawl ffynhonnell ddata sy'n cael ei defnyddio'n 
effeithiol i gynllunio gwaith, sy'n adlewyrchu gofynion pob disgybl. Ffurfir barn ar 
am gynnydd disgyblion ar ddiwedd uned o waith, ar ddiwedd blwyddyn a 

chyfnod allweddol ac mae athrawon cyfnod allweddol 2 yn cadw at amserlen 
asesu pynciau craidd a sylfaen benodol. Yn sgil cydweithio gydag ysgolion eraill 
sy'n bwydo'r un ysgol uwchradd, mabwysiadwyd system o gadw portffolio 
pynciol o waith wedi'i osod ar lefelau'r CC, er mwyn cymedroli a chael cysondeb 
yn yr asesiadau. 

93 Nodwedd ragorol yw cyfraniad y disgyblion yn eu datblygiad eu hunain. Plethir 
syniadau'r disgyblion i gynnwys y themâu tymhorol drwy fapiau meddwl. Deuant 
yn ymwybodol iawn o nod ac amcanion y gwersi ac mae disgyblion yn deall yn 
gynyddol beth sydd angen iddynt ei wneud er mwyn gwella. Mae'r drefn o 
wobrwyo gwaith da wedi'i gytuno o fewn unedau ac, yng nghyfnod allweddol 1, 
gwneir defnydd da o strategaeth goleuadau traffig, lle mae disgyblion yn hunan 
asesu'u dealltwriaeth yn gynnar. Gosodir a chyflwynir targedau yn y pynciau 
craidd gan roi pwyslais ar beth mae'r disgyblion yn medru'i gyflawni ac yna 
symud yr addysgu ymlaen. Mae'r athro yn eu hadolygu'n rheolaidd gyda'r 
disgyblion. Mae disgyblion hȒn yn cael eu hannog i ddefnyddio eu targedau eu 
hunain a hunan arfarnu eu gwaith sy'n ganllaw defnyddiol ar gyfer gwelliant. 

94 Caiff gwaith y disgyblion ei farcio'n drylwyr ac yn aml yn rhyngweithiol ac mae'r 
sylwadau'n adeiladol ac yn gysylltiedig â nod ac amcan y wers dan sylw. Caiff 
rhieni gyfle ddwywaith y flwyddyn i drafod cynnydd eu plant. Mae'r adroddiadau 
blynyddol i rieni yn cydymffurfio â'r gofynion ac yn nodi beth mae disgyblion yn 
gallu eu cyflawni, gan gynnig targedau ar gyfer gwelliant. Mae cyfle i'r rhieni 
ymateb yn ysgrifenedig i'r adroddiadau.    

 

Cwestiwn Allweddol 3: Pa mor dda y mae profiadau dysgu yn cwrdd ag 
anghenion a diddordebau dysgwyr a'r gymuned ehangach? 

Gradd 1: Da gyda nodweddion rhagorol 

95 Mae canfyddiad y tîm arolygu yn cytuno â barn yr ysgol yn ei hadroddiad hunan 
arfarnu 

96 Mae'r ysgol yn ymateb yn dda iawn i anghenion dysgu'r disgyblion ac yn darparu 
mynediad i gwricwlwm eang a chytbwys sydd yn cynnig ystod eang o 
weithgareddau dysgu ac yn cydymffurfio gyda'r gofynion cyfreithiol. Mae'r 
ddarpariaeth yn un gynhwysol ac yn sicrhau mynediad cyfartal, gan sicrhau bod 
anghenion pob disgybl yn cael ei ddiwallu'n llawn.   

97 Mae'r ddarpariaeth ar gyfer plant dan bump oed wedi ei chynllunio yn ofalus a 
manwl, gan roi ystyriaeth dda i ofynion a deilliannau'r Cyfnod Sylfaen. 
Atgyfnerthir y ddarpariaeth gan ddefnydd effeithiol o adnoddau dynol ac 
adnoddau dysgu. 

98 Yn y ddau gyfnod allweddol, gweithredir polisïau a chynlluniau gwaith ar gyfer 
holl feysydd y cwricwlwm sy'n sicrhau cydlyniad, dilyniant a pharhad yn nysgu'r 
disgyblion. Addaswyd y cynlluniau gwaith i gwrdd â gofynion Cwricwlwm 
diwygiedig 2008 gan gynllunio bwriadus ac effeithiol ar gyfer datblygu sgiliau. 
Rhoddir pwyslais amlwg ymhob dosbarth ar ddatblygu'r medrau allweddol ar 
draws y cwricwlwm, ac ar ddysgu drwy heriau a dewisiadau o fewn cyd-
destunau thematig. Chwaraea'r disgyblion ran bwysig yn y cynllunio drwy 
gymorth strategaethau megis 'mapiau meddwl'. 

99 Darpara'r ysgol yn ardderchog ar gyfer datblygu medrau dwyieithog y disgyblion. 
Rhoddir pwyslais amlwg iawn ar hyrwyddo'r Cwricwlwm Cymreig, gan achub yn 
barhaus ar amrywiaeth eang o gyfleoedd i gyfoethogi profiadau'r disgyblion o 
nodweddion diwylliannol, hanesyddol, ieithyddol, amgylcheddol ac economaidd 
Cymru.  

100 Hyrwyddir a chyfoethogir profiadau'r disgyblion yn rhagorol gan ystod eang o 
weithgareddau allgyrsiol megis, rygbi, pêl-rwyd, dawnsio gwerin, Côr Yr Urdd, 
cyngherddau, perfformiadau cerddorol ac eisteddfodau, clwb garddio, clwb gwau 
cwis llyfrau a Champau'r Ddraig.  

101 Darperir rhaglen o brofiadau eang ac amrywiol yn deillio o ymweliadau ac 
ymwelwyr sy'n atgyfnerthu a chyfoethogi profiadau dysgu'r disgyblion. Trefnir 
llawer o ymweliadau bwriadus a phwrpasol ar gyfer pob dosbarth i leoedd o 
ddiddordeb addysgiadol yn lleol a thu hwnt. Cynigir cyfleoedd i'r disgyblion hynaf 
fynychu cyrsiau preswyl, er enghraifft â Gwersyll yr Urdd Llangrannog, a Phlas 
Tan-y-Bwlch yng Ngogledd Cymru. Chwaraeir rhan amlwg a phwysig gan 
ymwelwyr sy'n cynnwys clerigwyr, artistiaid, beirdd ac awduron, sêr o'r byd 
chwaraeon, cynrychiolwyr o'r gwasanaethau brys a chwmnïau drama.   

102 Mae'r ddarpariaeth ar gyfer datblygiad ysbrydol, moesol a chymdeithasol y 
disgyblion yn gyson dda gydag enghreifftiau o nodweddion rhagorol. Cyfranna'r 
rhaglen ABCh a gaiff ei hintegreiddio ar draws y cwricwlwm, yn effeithiol iawn at 
yr agweddau yma. Rhoddir pwyslais amlwg iawn ar hybu gwerthoedd cadarn 
gan feithrin parch a hunan-barch, ac mae'r berthynas rhwng y disgyblion a'i 
gilydd, yn ogystal â rhwng y disgyblion ag oedolion, yn rhagorol. Llwyddir i greu 
awyrgylch addolgar a myfyrgar yn yr addoliadau ar y cyd, sydd o ansawdd uchel 
ac sy'n diwallu'r gofynion statudol yn llawn. Mae profiadau'r disgyblion mewn 
addysg grefyddol hefyd yn cyfrannu'n effeithiol i'w datblygiad moesol ac 
ysbrydol. Mae sesiynau 'amser cylch', 'amser aur', cysylltiadau gydag eglwysi a 
chapeli lleol, 'Crucial Crew', cyngor ysgol ynghyd â gweithgareddau codi arian 
elusennol, hefyd yn cyfrannu'n effeithiol iawn at ddatblygiad moesol a 
chymdeithasol y disgyblion.  

103 Gwneir ymdrechion arbennig ar gyfer hybu ymwybyddiaeth o ddiwylliannau 
eraill. Crëwyd cysylltiadau rhyngwladol gyda gwledydd megis Iwerddon, Yr Eidal, 
Yr Almaen, Romania a Guadeloupe drwy'r prosiect Comeniws. Ffurfiwyd cyswllt 
yn ogystal gydag ysgol yn Siapan. Cynhelir 'Diwrnod Ewropeaidd' yn flynyddol 
sy'n cynnig cyfle ardderchog i ddatblygu ymwybyddiaeth a dealltwriaeth o  
wledydd amrywiol a ddewisir gan y dosbarthiadau. Caiff disgyblion B6 gyfle i 
ddysgu Ffrangeg neu Almaeneg dan arweiniad athrawes deithiol a ariennir gan 
gynllun pontio cynradd-uwchradd. 

104 Mae'r ysgol yn chwarae rhan amlwg a gweithredol ym mywyd y gymuned leol. 
Caiff y disgyblion gyfleoedd cyson i gymryd rhan mewn gweithgareddau 
cerddorol a diwylliannol ac i ymweld â chymryd rhan mewn capeli ac eglwysi 
lleol a chartrefi'r henoed ar gyfer dathliadau neu achlysuron arbennig. Estynnir 
gwahoddiad i'r gymuned, yn rhieni, llywodraethwyr, ffrindiau a'r ysgol uwchradd i 
ymweld â'r ysgol ar gyfer amrywiol ddibenion addysgiadol ynghyd ag ar gyfer 
achlysuron penodol ac ymdrechion codi arian. 

105 Mae partneriaeth effeithiol yn bodoli rhwng yr ysgol ac ysgolion cynradd eraill yn  
o fewn yr AALl, gyda'r bwriad penodol o wella a chyfoethogi ansawdd y dysgu a'r 
addysgu.  Mae yna gyswllt agos rhwng yr ysgol ag Ysgol Gyfun Glantaf lle'r 

trosglwydda holl ddisgyblion ar ddiwedd eu cyfnod cynradd. Sefydlwyd 
gweithdrefnau trosglwyddo effeithiol yn academaidd a bugeiliol; mae'r cwrs 
preswyl yng Ngwersyll Llangrannog a'r gwersi Ffrangeg ac Almaeneg yn 
agweddau llwyddiannus iawn o'r cynlluniau hyn. Croesewir myfyrwyr i'r ysgol o 
Ysgol Gyfun Glantaf, Coleg UWIC ac o Ganolfan CAD i gwblhau eu profiad 
gwaith. 

106 Mae'r bartneriaeth gyda rhieni yn un da iawn, ac mae'r mwyafrif llethol wedi 
llofnodi'r Cytundeb Cartref/Ysgol. Mae'r rhieni yn gefnogol iawn, ac yn cyfrannu'n 
effeithiol iawn i fywyd a gwaith yr ysgol. Sefydlwyd gweithdrefnau effeithiol o ran 
meithrin a chynnal y cysylltiad rhwng yr ysgol a'r rhieni, megis drwy'r llawlyfr, 
taflenni newyddion, trosolwg o gynlluniau'r tymor, pecyn anwytho i rieni'r adran 
feithrin a gwefan yr ysgol. Gweithredir polisi drws agored ar gyfer hyrwyddo'r 
berthynas a'r ddealltwriaeth rhwng yr ysgol a'r cartref. Dosberthir holiaduron i 
ganfod barn rhieni am y ddarpariaeth a gynigir gan yr ysgol, a dadansoddir yr 
ymatebion yn fanwl gan roi ystyriaeth ofalus i awgrymiadau ar gyfer gwelliant a'u 
cynnwys yn y CDY. Mae'r Gymdeithas Rhieni Athrawon swyddogol yn ennill 
cefnogaeth frwd ac yn llwyddo i godi arian sylweddol iawn tuag at goffrau'r ysgol. 

107 Mae'r ysgol yn cynnig cyfleoedd da i ymestyn ymwybyddiaeth disgyblion o fyd 
gwaith gyda chyfleoedd rhagorol i ymestyn eu gwybodaeth a'u dealltwriaeth trwy 
brofiadau amrywiol. Cynhelir Wythnos Fusnes yn flynyddol gyda'r disgyblion yn 
ymweld â nifer o fusnesau lleol, ac mae nifer o ymwelwyr yn mynychu'r ysgol i 
drin a thrafod eu profiadau gwaith gyda'r disgyblion, naill drwy gysylltiadau 
cwricwlaidd neu sesiynau ABCh.   

108 Darpara'r ysgol yn dda iawn ar gyfer datblygu medrau dwyieithog y disgyblion. 
Rhoddir pwyslais effeithiol ar hyrwyddo'r Cwricwlwm Cymreig gan achub yn 
barhaus ar amrywiaeth eang o gyfleoedd i gyfoethogi profiadau'r disgyblion o 
nodweddion diwylliannol, hanesyddol, ieithyddol, amgylcheddol ac economaidd 
Cymru. 

109 Ceir ymroddiad bwriadus a chlir gan yr ysgol i sicrhau cyfle cyfartal i'r holl 
ddisgyblion, heb wahaniaethu ar sail gallu, rhyw, cefndir na hil. Ymdrechir i 
hyrwyddo cydraddoldeb ar draws yr ystod eang o weithgareddau a gynigir, ac 
amlygir hyn yn y gweithgareddau chwaraeon, aelodaeth o glybiau a chyfleoedd i 
berfformio.  

110 Mae'r ysgol yn sicrhau trefniadau rhagorol ar gyfer hyrwyddo datblygiad 
cynaliadwy a dinasyddiaeth fyd-eang a gwneir ymdrechion ymarferol effeithiol i 
hybu dealltwriaeth y disgyblion o bwysigrwydd datblygiadau cynaliadwy. 
Sefydlwyd pwyllgor eco sy'n cynnwys cynrychiolaeth o bob blwyddyn ysgol yng 
nghyfnod allweddol 2 a etholwyd gan y disgyblion eu hunain. Gweithredir nifer o 
strategaethau perthnasol yn cynnwys gweithdrefnau 'ysbiwyr eco', ail-gylchu, 
arbed dȐr ac ynni a chreu gardd a arweiniodd at ennill Baner Werdd Eco-Sgolion.   

111 Ers yr arolygiad blaenorol, datblygwyd nifer o gynlluniau hynod effeithiol ar gyfer 
hyrwyddo medrau menter y disgyblion. Sefydlwyd Siop Ffrwythau a Siop 
Ysgytlaeth Daioni a reolir gan y disgyblion hȒn. Yn ystod yr Wythnos Fusnes 
flynyddol caiff pob dosbarth gyfle i gynhyrchu nwyddau a'u gwerthu. Sefydlwyd 
'cydlynydd busnes a mentergarwch' o blith y staff a chrëwyd cysylltiadau rhwng 
yr ysgol a siopau a busnesau lleol. Mynycha'r disgyblion gwrs preswyl yn 
Abercraf yn flynyddol, lle rhoddir pwyslais penodol ar agweddau o hyrwyddo 
mentergarwch a busnes.  

112 Mae'r ysgol yn adlewyrchu blaenoriaethau cenedlaethol yn dda, yn benodol drwy 
feithrin dwyieithrwydd disgyblion, hybu'r medrau allweddol ac arferion bwyta'n 
iach.  

 

Cwestiwn Allweddol 4: Pa mor dda yw'r gofal, y cyfarwyddyd a'r gefnogaeth i 
ddysgwyr? 

Gradd 1:  Da gyda nodweddion rhagorol 

113 Mae canfyddiad y tîm arolygu yn cytuno â barn yr ysgol yn ei hadroddiad hunan 
arfarnu. 

114 Mae'r ysgol yn cynnig gofal a'r cyfarwyddyd o safon uchel ar gyfer y disgyblion, 
gyda blaenoriaethau uchel yn cael eu rhoi i gynnig cymorth ac arweiniad i'r plant 
a'r disgyblion. Mae'r nifer fwyaf o'r rhieni yn gefnogol iawn o'r ysgol, ac mae'r 
rhan fwyaf ohonynt yn canmol y gefnogaeth mae eu plant yn ei chael. Serch 
hynny, mae carfan fechan o rieni o'r farn nad ydynt yn derbyn gwybodaeth 
benodol yn gyson am rai agweddau o fywyd a gweithgareddau'r ysgol.  

115 Fe gesglir barn y rhieni drwy holiadur, ac mae'r llyfrau cyswllt cartref yn cynnal 
cysylltiadau agos rhwng y rhieni a'r ysgol. Mae canllawiau wedi eu cyhoeddi 
sydd yn rhoi arweiniad clir ar y cyswllt yma. Mae'r llyfrau cyswllt yn hysbysu'r 
rhieni o'r gweithgareddau mae eu plant yn eu dilyn o ddydd i ddydd. Mae'r 
ymdrech yma i gadw cysylltiadau agos a rheolaidd rhwng y rhieni a'r ysgol yn 
gryfder yn nhrefn gofalaeth a chymorth. 

116 Mae gweithdrefnau effeithiol iawn yn sicrhau fod disgyblion newydd yn 
ymgartrefu'n fuan gydag ymweliadau buan a nosweithiau rhieni yn cael eu trefnu 
er mwyn hysbysu pawb o arferion yr ysgol. Mae'r ysgol wedi sefydlu cyfres o 
weithgareddau pontio rhwng y Cyfnod Sylfaen a chyfnod allweddol 1, yn ogystal 
â rhwng yr ysgol a'r ysgol uwchradd leol. Mae manylder y trefniadau yma yn 
drylwyr ac yn ystyried anghenion pob plentyn a disgybl. Mae hyn yn gryfder 
mawr yn nhrefniadaeth y gefnogaeth a'r ofalaeth. 

117 Mae'r cyngor ysgol yn weithredol ac yn cyfrannu yn effeithiol tuag at 
ddatblygiadau o fewn yr ysgol. Ceir cyfarfodydd cyson, gydag aelodaeth 
etholedig. Llwyddodd y cyngor i gael offer chwarae ar gyfer y disgyblion yn ystod 
amseroedd chwarae ac i berswadio'r ysgol i adeiladu lloches ar gyfer tywydd 
gwlyb. Mae cyfraniad y cyngor yn elfen o ragoriaeth yng nghyd-destun gofalaeth 
yr ysgol. 

118 Mae polisi clir ar gyfer hybu ABCh ac mae'r gweithdrefnau ar gyfer eu gwireddu 
wedi eu sefydlu yn dda. Mae'r rhain yn adlewyrchu'r Fframwaith ABCh yn 
rhagorol ac wedi eu cynllunio a'u nodi yn glir ar gyfer y gwersi.  

119 Ceir cefnogaeth dda i'r holl ddisgyblion gan yr athrawon a gweddill y staff. Mae'r 
berthynas rhyngddynt yn gadarnhaol ac yn esgor ar feithrin ymddygiad a chyd-
weithio da. Mae'r Criw Cwmni, a gafodd ei sefydlu gan gyngor yr ysgol, yn 
effeithiol wrth gynnig cwmni i blant sy'n teimlo'n unig ar y buarth ac yn eu helpu i 
gymdeithasu ag eraill. 

120 Mae'r cyfnodau cofrestru yn rhoi cyfleoedd i'r athrawon drafod unrhyw fater 
bugeiliol gyda'r disgyblion. Mae'r cyfnodau gwersi llythrennedd yn cynnig 
cefnogaeth benodol ar gyfer monitro, a gwella agweddau penodol o ddarllen ac 

ysgrifennu. Mae'r drefn gefnogol yma yn elfen o ragoriaeth mewn rhai 
dosbarthiadau. 

121 Defnyddir nifer o gynlluniau gwobrwyo ar gyfer hybu ymddygiad da, 
presenoldeb, agwedd ac ymdrech. Mae hyn yn cynnwys cydnabod ymdrechion, 
cyflawniadau ac ymddygiad yr holl ddisgyblion yng ngwasanaethau'r ysgol bob 
wythnos. 

122 Caiff presenoldeb a phrydlondeb y disgyblion ei fonitro yn ofalus a chyson. Mae'r 
ysgol yn cyd-weithio yn agos â'r rhieni i sicrhau arferion da ac ymroddiad tuag at 
gadw at amseroedd prydlon. Mae'r canllawiau a roddir i'r rhieni i ddangos 
goblygiadau presenoldeb cyson yn magu ar gyfran presenoldeb rhagorol, ac 
mae hyn yn drefn hynod o effeithiol i sicrhau cysondeb a pharhad y safonau 
uchel yn y maes yma. 

123 Mae gan yr ysgol ddarpariaeth ragorol ar gyfer hybu datblygiad iachus, a sicrhau 
diogelwch a lles y disgyblion. Ceir cyfleoedd niferus i ddatblygu ffitrwydd, drwy 
amrywiaeth o weithgareddau chwaraeon. Mae'r Siop Ffrwythau yn cynnig 
byrbrydau iachus, ac mae'r Clwb Brecwast yn cynnig bwyd iach i'r disgyblion. 
Mae'r ffreutur hefyd yn cynnig amrywiaeth o fwyd iach.  

124 Mae'r staff yn gofalu fod y disgyblion yn cael eu harwain i mewn i'r ysgol yn 
ddiogel yn y boreau, ac yn ymadael yn drefnus ar ddiwedd y dydd. Mae pum 
aelod o'r staff wedi'u cymhwyso mewn Cymorth Cyntaf. Mae trefn gofalaeth a 
diogelwch yr ysgol tuag at y disgyblion a'r plant yn rhagorol. Mae adeilad yr 
ysgol yn ddiogel, gyda'r tir a'r safle yn cael eu gwarchod gan ffens sydd mewn 
cyflwr da. 

125 Y pennaeth yw'r enwebai dynodedig ar gyfer amddiffyn plant, ac mae'r holl staff, 
gan gynnwys y staff ategol, yn ymwybodol o drefn a chamau amddiffyn plant, ac 
wedi derbyn yr hyfforddiant perthnasol.  

126 Mae'r ysgol yn cynnig darpariaeth dda a chynhwysfawr ar gyfer disgyblion sydd 
ag ADY. Mae'r drefn yn ymateb i ymatebion graddoledig y Cod Ymarfer a'r 
gofynion statudol. 

127 Mae'r ysgol yn gwneud defnydd effeithiol o brofion safonol i adnabod disgyblion 
sydd ag anawsterau dysgu, a hefyd i fesur eu cynnydd. Ceir systemau effeithiol 
a threfnus i dracio cynnydd y disgyblion ac i adnabod y rheini sydd yn 
tangyflawni dros amser penodol.  

128 Defnyddir nodiadau athrawon yn dilyn arsylwadau yn effeithiol er mwyn nodi 
mannau penodol sydd angen gwelliant. Defnyddir y wybodaeth yma yn dda i 
gynllunio cymorth priodol ar gyfer y disgyblion. Ceir cefnogaeth dda gan 
gymorthyddion yr ysgol, o dan arweiniad y CAAA, sydd yn sicrhau darpariaeth 
benodol i wella gallu'r disgyblion mewn sgiliau darllen ac iaith. Mae gwaith a 
dyletswyddau'r cymorthyddion yn cael eu trefnu yn dda gan y CAAA, gyda 
chyfarfodydd cyson yn cael eu cynnal yn wythnosol i drafod anghenion a 
chynnydd y disgyblion. 

129 Mae gwersi llythrennedd penodol ar gyfer y disgyblion hynny sydd angen gwella 
eu sgiliau darllen a sillafu. Defnyddir amryw ddulliau a strategaethau yn effeithiol 
i wella llythrennedd ac elfennau penodol eraill o ddysgu. 

130 Mae'r ysgol yn gwneud defnydd effeithiol o wasanaethau cefnogol ac arbenigol. 
Mae'r rhain yn ychwanegu yn sylweddol ac yn effeithiol tuag at y ddarpariaeth 

sydd ar gael i'r disgyblion sydd angen mwy o gymorth, neu sydd ar ddatganiad o 
anghenion addysgol arbennig (AAA). 

131 Mae'r adroddiadau i'r rhieni yn glir, gyda chyfleoedd iddynt ddod i'r ysgol i drafod 
y camau a'r targedau sydd ynghlwm a'r cynlluniau addysgol unigol (CAU). Ceir 
adolygiadau rheolaidd o dargedau'r CAU ac mae'r drefn ar gyfer adrodd ar y 
disgyblion sydd ar ddatganiad yn cyfarfod â'r gofynion statudol. Mae'r CAAA, a 
benodwyd yn ddiweddar, yn sicrhau, drwy drefniant a darpariaeth ystyriol, fod 
pob disgybl yn derbyn y gefnogaeth briodol fel bo angen. Er bod y ddarpariaeth 
yn addas, a digon o gyfleoedd i'r rhieni drafod datblygiad eu plant, mae carfan 
fechan o'r rhieni o'r farn nad oes digon o gefnogaeth ar gael i'w plant sydd ag 
AAA. 

132 Mae'r CAAA yn cael amser digyswllt penodol i drefnu'r ddarpariaeth, ac mae'r 
aelod dynodedig o'r corff llywodraethu yn ymweld â'r ysgol i drafod agweddau o'r 
ddarpariaeth ar gyfer disgyblion sydd ag AAA neu ADY. 

133 Mae yna drefn ragorol i sicrhau y caiff pob plentyn gyfle i ddysgu heb ymyrraeth 
arnynt gan eraill. Mae'r strwythur o fagu ymddygiad da yn effeithiol iawn o fewn 
gwersi ac yn ystod amseroedd eraill. Caiff ymddygiad da ei ganmol, ar ddiwedd 
wythnos yn y gwasanaeth ysgol, gyda thystysgrifau yn cael eu rhoi i gydnabod 
ymdrech, presenoldeb a moesau. Cyfranna hyn yn dda at sefydlu cymuned 
drefnus ac ymddygiad da ar draws yr ysgol.  

134 Er bod yr ysgol yn adnabod disgyblion sydd yn fwy galluog ac yn darparu gwaith 
estynedig addas ar eu cyfer, mae'r ysgol yn cydnabod fod angen datblygu'r 
ddarpariaeth yma ymhellach. Mae'r ysgol yn sicrhau fod hwyrddyfodiaid di-
Gymraeg eu hiaith yn cael pob cymorth i ddatblygu eu sgiliau ieithyddol. Mae 
hyn yn gryfder mawr ym mharodrwydd yr ysgol i ymateb i anghenion unigolion. 

135 Mae'r staff a'r rhieni yn ymwybodol o bolisi gwrth-fwlio'r ysgol. Mae'r disgyblion 
yn ymwybodol o'r hyn y dylent ei wneud os ceir enghreifftiau o ymddygiad 
gormesol. Nid oes yna unrhyw ddisgybl wedi cael ei wahardd o'r ysgol yn 
ddiweddar. 

136 Mae'r ysgol yn cynnig darpariaeth ragorol ar gyfer sicrhau dealltwriaeth y 
disgyblion o amrywiaeth mewn cymdeithas.  Ceir cysylltiadau rhagorol gydag 
ysgolion mewn nifer o wledydd Ewropeaidd ynghyd â chysylltiadau gweithredol 
gydag ysgol yn Japan. Mae hyn yn rhoi cyfleoedd arbennig i hybu 
gwerthfawrogiad o ddiwylliannau tramor. 

137 Mae gan yr ysgol gynlluniau priodol ar gyfer ymateb i anghenion mynediad ar 
gyfer yr anabl. Mae'r trefniadau yma yn ymateb yn briodol i'r gofynion statudol. 
Gwnaed gwelliannau i adeilad yr ysgol, ac ystyriwyd anghenion disgyblion ag 
anabledd. Mae Cynllun Hygyrchedd addas yn ei le ac mae'r trefniadau yn 
ymateb i ofynion y Cynllun Cydraddoldeb Anabledd. 

Arweinyddiaeth a rheolaeth 

Cwestiwn Allweddol 5: Pa mor effeithiol yw arweinyddiaeth a rheolaeth strategol? 

Gradd 1:  Da gyda nodweddion rhagorol 

138 Mae canfyddiad y tîm arolygu yn cytuno â barn yr ysgol yn ei hadroddiad hunan 
arfarnu. 

139 Cryfder amlwg y pennaeth yw ei allu i sicrhau strwythur cadarn ar drefn 
reolaethol yr ysgol, elfen sy'n angenrheidiol mewn sefydliad addysgol o faint 
Ysgol Melin Gruffydd. Mae'r drefniadaeth yn hwyluso ei weledigaeth o sicrhau 
cyfraniad positif pawb i arddel disgwyliadau uchel, ynghyd â rhoi iddynt deimlad 
o berchnogaeth. Hydera fod hyn oll yn digwydd o fewn awyrgylch sy'n cynnig 
boddhad. 

140  Mae'r pennaeth wedi sefydlu trefn reolaethol gadarn, sydd â meithrin datblygiad 
staff trwy ddirprwyo cyfrifoldebau yn ganolog i'w athroniaeth.  

141 Mae'r dirprwy-bennaeth yn ymwybodol iawn o'i chyfrifoldebau, sy'n ymwneud ag 
agweddau o rediad dydd-i-ddydd yr ysgol yn ogystal â dyletswyddau penodol ym 
maes 'addysgu a dysgu'. Mae hi'n cyflawni ei gwaith yn gydwybodol ac effeithiol. 

142 Mae'r UDRh yn cyfarfod yn rheolaidd, ac yn sicrhau fod gweddill yr athrawon yn 
cael eu hysbysu o ddigwyddiadau a datblygiadau a hyrwyddir o fewn yr ysgol. 
Mae arweinwyr unedau hefyd yn cyfarfod ac mae hyn yn hyrwyddo cysondeb a 
chydlyned yn y profiadau a gynigir i'r disgyblion drwy'r ysgol. Mae'r trefniadau 
hyn yn gyfrwng rhagorol i sicrhau cysondeb mewn dulliau gweithredu a 
dealltwriaeth pawb o ddigwyddiadau a datblygiadau a weithredir, sy'n hanfodol 
mewn ysgol fawr. Cedwir cofnodion priodol o gyfarfodydd yr UDRh ac o 
gyfarfodydd staff wythnosol. 

143 Mae gan yr ysgol bolisïau niferus yn eu lle, yn rheolaethol ac yn gwricwlaidd, ac 
maent yn cael eu gweithredu yn effeithiol i sicrhau agweddau o ddiogelwch a lles 
disgyblion ac i hyrwyddo eu datblygiad fel dysgwyr. 

144 Lluniwyd swydd ddisgrifiadau priodol ar gyfer staff addysgu, cymorthyddion 
dysgu a staff ategol, ac maent yn manylu ar yr hyn sy'n berthnasol i ddeiliaid y 
swyddi. Cynhwysant ddyddiad a llofnodion y deilydd a'r pennaeth. 

145 Gweithredir prosesau hynod effeithiol i werthuso a datblygu aelodau staff, yn 
athrawon ac yn gymorthyddion. Yn ychwanegol at gydymffurfio â gofynion 
statudol rheoli perfformiad, maent yn ymgorffori dyhead y pennaeth i ddatblygu 
medrau a diweddaru sgiliau pawb sy'n cyfrannu at addysg a bywyd yr ysgol.  
Goruchwylir amcanion a thargedau blynyddol yr athrawon gan y pennaeth a'r 
dirprwy-bennaeth, tra bod uwch-gymhorthydd yn goruchwylio targedau datblygu 
rhai o'i chyd-gynorthwywyr. Goruchwylir targedau blynyddol y pennaeth gan 
is-banel o'r corff llywodraethu. 

146 Mae'r ysgol yn ymrwymo i amrywiaeth ragorol o flaengareddau cyfoes. Enillwyd 
achrediadau Buddsoddwyr mewn Pobl, Marc Safon TGCh a Baner Werdd y 
cynllun Eco-Sgolion. Mae ymrwymiad yr ysgol i ddwyieithrwydd yn cynnwys 
annog rhai o staff y gegin i ddysgu Cymraeg. Rhoddir sylw cyson i ddatblygu 
medrau dysgu'r disgyblion, ac mae strategaethau addysgu a dysgu penodol yn 
hyrwyddo perchnogaeth disgyblion ar rannau o'r cwricwlwm ac yn eu hannog i 
ymateb i heriau o fewn y gwersi. Ymfalchïa'r ysgol yn y nifer strategaethau sy'n 

hybu byw'n iach a ffitrwydd, megis y cynllun 'Bike-it' ar gyfer annog beicio i'r 
ysgol, clwb brecwast a siop ffrwythau, ynghyd â nifer o glybiau ôl-ysgol, megis 
dawnsio gwerin a hyfforddiant pêl-droed, rygbi a chriced yn eu tro. 

147 Mae'r corff llywodraethu, sydd yn cyfarfod â'r gofynion statudol, yn dangos 
cefnogaeth gref i'r ysgol ac yn ymfalchïo yn ei gweithgareddau a'i llwyddiannau. 
Ystyria'r aelodau eu rôl fel 'cyfeillion beirniadol', a gweithredant yn rhagweithiol 
wrth gyfrannu at osod cyfeiriad strategol i'r ysgol. Maent yn gofalu am y gyllideb 
a ddyrennir mewn modd cydwybodol, gyda chyfrifydd wrth ei swydd yn 
gadeirydd yr is-banel cyllid.  

 

Cwestiwn Allweddol 6: Pa mor dda y mae arweinwyr a rheolwyr yn arfarnu ac 
yn gwella ansawdd a safonau? 

Gradd 1:  Da gyda nodweddion rhagorol 

148 Mae canfyddiad y tîm arolygu yn cytuno â barn yr ysgol yn ei hadroddiad hunan 
arfarnu. Cytunodd y tîm arolygu â barn yr ysgol ar yr oll o'r saith cwestiwn 
allweddol, sy'n atgyfnerthu canfyddiad y tîm arolygu o ansawdd y drefn hunan 
arfarnu yn yr ysgol.  

149 Er nad oedd yr adroddiad hunan arfarnu a gyflwynwyd i'r tîm arolygu cyn yr 
arolygiad yn un cryno, mae'r ddogfen yn hynod fanwl a threfnus, ac yn datgan 
barn ar y cwestiynau allweddol. Cyfeirir ynddi at ffynonellau tystiolaeth niferus, i 
gadarnhau barn a chanfyddiad, ac arenwyd materion i'w datblygu. Yn 
ychwanegol, cynhwysir arfarniad llawn o'r modd y gweithredodd yr ysgol i 
ymateb i faterion allweddol a nodwyd yn adroddiad yr arolygiad diwethaf. Mae'r 
ddogfen o ansawdd rhagorol. 

150 Mae prosesau hunan arfarnu'r ysgol yn seiliedig ar bolisi sy'n cynnig 
rhesymwaith cadarn a chanllawiau pendant. Sefydlwyd rhaglen amser o fonitro 
pynciau ac agweddau eraill dros naw tymor ac yn y gwaith hwn mae rôl y 
cydlynwyr yn allweddol. Dengys tystiolaeth y trafodaethau a gynhaliwyd gyda 
rhai cydlynwyr, yn ogystal â thystiolaeth o'u cofnodion, eu bod yn llwyr ymroi i'w 
cyfrifoldebau, gan gynnig cymorth ac arweiniad ynglȒn © chynllunio a medrau i'w 
hymgorffori. Maent yn monitro yn ôl amserlen benodol, gan greu cynllun gwella 
pwnc yn sgîl hynny; mae'r cydlynwyr yn cyfarfod eu llywodraethwr cyswllt 
deirgwaith y flwyddyn. Nid ydynt, fodd bynnag, yn llunio adroddiadau cryno 
penodol fel cofnod o'r arsylwadau gwersi. 

151 Mae'r ysgol yn ymgymryd â dadansoddi data yn ddiwyd a chydwybodol, yn 
benodol y data sy'n deillio o berfformiadau disgyblion yn y pynciau a asesir ar 
ddiwedd y cyfnodau allweddol. Rhoir ystyriaeth dda i ddata cymharol, er mwyn 
cymharu perfformiadau'r ysgol â pherfformiadau ysgolion yr AALl ac ag ysgolion 
Cymru. Er hyn, nid yw'r ysgol yn rhoi sylw digonol i gronfa ddata sy'n ei galluogi i 
gymharu ei pherfformiadau â rhai ysgolion tebyg neu gyfartaledd sgoriau teulu 
tebyg o ysgolion. 

152 Mae aelodau'r corff llywodraethu yn gysylltiedig â maes cwricwlaidd ac yn 
cyfarfod cydlynwyr yn rheolaidd, ar amser penodol bob tymor, er mwyn derbyn 
gwybodaeth a thrafod sefyllfa'r pwnc. Y cadeirydd yn unig sydd wedi arsylwi 
gwers yn ffurfiol, er bod eraill wedi bod yn cyfrannu mewn gwersi. Mae'r corff 

llywodraethu yn trafod canfyddiadau'r adroddiad hunan arfarnu ac yn hyderus i 
gynnig sylwadau. 

153 Mae'r CDY ar gyfer y flwyddyn gyfredol yn ddogfen hynod o effeithiol. Mae'n 
cynnwys sylwadau ac ystadegau sy'n gosod cyd-destun yr ysgol, ac yn ystyried 
rhagolygon niferoedd ar gyfer y blynyddoedd nesaf, yn ogystal â chynnig 
adolygiad o gyflawniad y blaenoriaethau datblygu blaenorol. Ar gyfer y 
blaenoriaethau datblygu, lluniwyd cynlluniau gweithredu manwl iawn i nodi'r 
camau ac i sicrhau fod elfen o gost, amser cyflawni a strategaethau penodol yn 
cael eu cofnodi. Mae'r CDY yn ddogfen sy'n deillio o brosesau hunan arfarnu'r 
ysgol. 

154 Yn nhymor yr haf, 2008, darparwyd holiadur ar gyfer y rhieni ar gyfer cywain eu 
barn hwy am y ddarpariaeth fugeiliol a chwricwlaidd yn yr ysgol. Derbyniwyd 
ymatebion niferus o du'r rhieni, ynghyd â sylwadau ategol. Dansoddwyd yr 
holiaduron yn ofalus gan yr ysgol. Yn ystod y flwyddyn ysgol ddiwethaf, 
darparwyd holiadur hefyd ar gyfer cywain barn disgyblion. Gofynnwyd am eu 
barn ar ddeuddeg cwestiwn yn ymwneud â'u hoffterau yn yr ysgol yn ogystal â 
barn ar agweddau o'r ddarpariaeth. 

155 Yn gyffredinol, mae agweddau rhagorol i'r cynnydd a wnaeth yr ysgol ers yr 
arolygiad blaenorol. Cyflawnwyd gwelliannau sylweddol yn dilyn cynlluniau 
gweithredu bwriadus ac ymgynghori ag eraill. Bellach, mae tystiolaeth fod 
safonau dylunio a thechnoleg, a oedd gynt yn 'foddhaol', yn dda. Gweithredwyd 
nifer o fesurau ar gyfer cryfhau partneriaeth gyda busnes, megis penodi 
cydlynydd ar gyfer y maes, creu cysylltiadau gyda siopau yn y pentref a chynnal 
'Wythnos Busnes' yn flynyddol. Ar gyfer cynnwys yr holl bynciau sylfaen yn y 
drefn asesu, rhan o rôl y cydlynwyr cwricwlaidd perthnasol yw gweithredu'r drefn 
o dracio cynnydd disgyblion, yn ôl lefelau cyrhaeddiad, yn y pynciau sylfaen. 

156 Trwy gydweithredu cadarnhaol gyda'r ysgol sy'n rhannu'r safle, sefydlwyd 
trefniant amgenach ar gyfer amser cinio, sy'n caniatáu dau eisteddiad yn y 
ffreutur i ddisgyblion Ysgol Melin Gruffydd, wedi i eisteddiad ginio disgyblion 
Ysgol Eglwys Wen ddod i ben yno.  

 

Cwestiwn Allweddol 7: Pa mor effeithlon y mae'r arweinwyr a rheolwyr wrth 
ddefnyddio adnoddau? 

Gradd 1:  Da gyda nodweddion rhagorol 

157 Mae canfyddiad y tîm arolygu yn cytuno â barn yr ysgol yn ei hadroddiad hunan 
arfarnu. 

158 Cyflogir nifer digonol o athrawon yn yr ysgol, i gyfateb i niferoedd disgyblion ar y 
gofrestr. Mae'r athrawon yn meddu ar gymwysterau priodol ac yn rheolaidd 
maent yn diweddaru eu medrau ac yn datblygu cymwysterau pellach drwy 
fynychu sesiynau hyfforddiant. 

159 Cefnogir yr athrawon gan nifer rhagorol o gymorthyddion, sy'n cael eu cyflogi i 
weithio gyda disgyblion unigol yn y dosbarthiadau neu i estyn cymorth i grwpiau 
o ddisgyblion. Mae canran arwyddocaol o'r cymorthyddion yn cael eu lleoli yn 
nosbarthiadau'r Blynyddoedd Cynnar i hwyluso gweithrediad y Cyfnod Sylfaen. 
Mae cyfraniad y cymorthyddion drwy'r ysgol yn dda ac mewn rhai dosbarthiadau 
yn rhagorol, wrth iddynt ymgymryd â rôl mewn dull hynod gynhaliol ac effeithiol.  

160 Drwy weithgarwch y cydlynwyr cwricwlaidd gofelir bod swm ac ansawdd yr 
adnoddau, ar gyfer darparu'r cwricwlwm, yn rhagorol. Ceir byrddau gwyn 
rhyngweithiol a chyfrifiaduron ymhob dosbarth. Mae'r adnoddau ar gyfer addysg 
gorfforol a dylunio a thechnoleg yn arbennig o dda. Atgyfnerthir adnoddau hanes 
drwy drefnu benthyciadau ar gyfer prosiectau penodol oddi wrth gyrff perthnasol. 
Mae'r disgyblion yn cael mynediad parod a pherthnasol at yr adnoddau. 

161  Mae tiroedd arbennig o eang o gwmpas yr ysgol sy'n cael eu defnyddio'n 
effeithiol fel caeau chwarae, ardal natur a gardd yr ysgol. Oddi mewn i'r adeilad 
mae neuadd, llyfrgell ac ystafell gerdd. Mae nifer o'r dosbarthiadau yn weddol 
gyfyng, er bod y cabanau newydd yn cynnig mwy o ofod ar gyfer y disgyblion.  
Mae cyflwr allanol rhannau o'r ysgol, megis peipiau draen, to a chwterydd yn 
wael a di-raen. Mae'r ddwy ysgol sydd ar y safle yn rhannu'r ffreutur, yn golygu 
fod eisteddiadau disgyblion Ysgol Melin Gruffydd yn hwyr, ac mae rhai rhieni yn 
anfodlon â'r sefyllfa. Mae diffyg gofod ar gyfer parcio cerbydau a mynd a dod 
cerddwyr ac ymwelwyr i safle'r ddwy ysgol yn llestair ac yn rhwystredigaeth. 
Gwnaeth yr ysgol yr hyn a all i wneud y safle yn ddiogel a hwylus. 

162 Gweithredwyd yn rhagorol yn yr ysgol mewn ymateb i ofynion ail-strwythuro 
staff. Ail-ystyriwyd gofynion cyfredol yr ysgol ac arweiniodd hyn at newidiadau yn 
y drefn a fodolai, trwy benodi nifer o'r athrawon i ddal cyfrifoldebau addysgu a 
dysgu am rolau penodol, megis cydlynydd data, arweinydd uned a chydlynydd 
ADY. 

163 Gweithredir yn briodol i ganiatáu amserau digyswllt cyson ar gyfer athrawon, a 
chaiff rhai cydlynwyr gyfnodau digyswllt ychwanegol. Ym marn y pennaeth, 
defnyddir y cyfnodau digyswllt yn effeithiol i hyrwyddo safonau cyflawniad 
disgyblion, ac mae bwriad i ddatblygu'r drefniadaeth ymhellach er mwyn 
rhyddhau athrawon unedau ar yr un pryd. 

164 Mae rheolaeth gyllidol ragorol yn cael ei gweithredu. Sicrheir gwariant ar yr 
adeilad i adfer ei gyflwr, arbedir swm o'r cyllid i gwrdd â'r angen i sefydlu 
dosbarth ychwanegol bob dwy flynedd, a thrafodir y sefyllfa gyllidol yn rheolaidd 
gyda swyddog cyllid yr AALl. Rhyddheir arian ar gyfer y blaenoriaethau datblygu 
a nodir yn y CDY, er mwyn sicrhau'r canlyniadau gorau posib i'r holl ddisgyblion. 
Cedwir unrhyw danwariant blynyddol i swm sydd rhwng 2% a 5%. 

165 Mae'r ysgol yn cynnig gwerth da iawn am arian. 

Safonau a gyflawnir mewn pynciau a meysydd dysgu 
 

Y cyfnod sylfaen ar gyfer plant dan bump oed  

166 Mae ansawdd cyffredinol y ddarpariaeth addysgol ar gyfer y plant dan bump yn 
briodol i'w hanghenion ac mae'r plant yn gwneud cynnydd da tuag at 
ganlyniadau'r Cyfnod Sylfaen.  

Datblygiad personol a chymdeithasol, lles ac amrywiaeth diwylliannol  

Meithrin a Derbyn 
Gradd 1 ï Da gyda nodweddion rhagorol 

Meithrin 

Nodweddion rhagorol 

167 Mae'r rhan fwyaf o'r plant yn dangos eu bod yn gallu derbyn cyfrifoldebau, megis 
wrth dacluso adnoddau ar ôl eu defnyddio. Maent yn dangos dealltwriaeth dda o 
hylendid, wrth olchi eu dwylo cyn darparu bwyd.  Mae'r plant i gyd yn ymddwyn 
yn rhagorol yn y gweithgareddau ac yn ystod amserau chwarae a byrbryd. 

Nodweddion da 

168 Maent yn ffurfio perthnasoedd wrth ymateb yn hyderus iawn i oedolion sydd yn y 
dosbarth. Maent yn datblygu parodrwydd i sgwrsio, ac yn rhannu adnoddau yn 
gwrtais wrth aros eu tro. Gall y rhan fwyaf ddefnyddio iaith gwrtais, megis wrth 
ofyn 'Ga'i.......,os gwelwch yn dda?' 

Derbyn 

Nodweddion rhagorol 

169 Mae bron pob plentyn yn dangos sgiliau chwarae taclus mewn grwpiau bychan. 
Mae'r mwyafrif yn dangos parodrwydd i dderbyn cyfrifoldeb am yr hyn y maent 
yn ei wneud ac yn cadw cofnodion syml o'u gweithgareddau. Maent yn 
defnyddio'r cofnodion yn dda i drafod gweithgareddau eraill a thrafod sut y 
gallant greu amser i gyflawni hyn. Mae llawer o'r plant yn dangos diddordeb 
cynyddol yn y byd o'u cwmpas wrth ddangos gofal am anifeiliaid anwes wrth 
chwarae rôl milfeddyg, gyda dychymyg a brwdfrydedd. 

Nodweddion da 

170 Mae'r mwyafrif o'r plant yn defnyddio nifer o adnoddau yn hyderus ac annibynnol, 
gan gynnwys adnoddau a chyfarpar cyfrifiadurol. Mae nifer ohonynt yn gallu creu 
lluniau syml i gyfleu teimladau personol, megis tristwch a hapusrwydd. Maent yn 
datblygu dealltwriaeth o fwyd sy'n iach. Mae ganddynt syniad da o beth yw 
nodweddion ffrind da, trwy ddatblygu eu hoffter at blant eraill, a gwyddant fod 
anfon a derbyn cardiau Nadolig yn  nodweddu cyfeillgarwch. 

Medrau iaith, llythrennedd a chyfathrebu 

Meithrin a derbyn 
Gradd 1:  Da gyda nodweddion rhagorol. 

Meithrin 

Nodweddion rhagorol 

171 Mae y rhan fwyaf o'r plant yn datblygu eu sgiliau gwrando yn dda wrth 
ganolbwyntio ar stori sydd yn cael ei hadrodd gan yr athrawes ac yn gallu 
ymateb yn briodol. Maent yn dangos dealltwriaeth dda o eirfa'r Gymraeg, gyda'r 

plant mwy datblygedig eu medrau iaith yn defnyddio ymadroddion mwy 
estynedig yn gywir. Maent yn adnabod enwau cymeriadau mewn stori, ac yn 
dangos eu hoffter o gymeriadau penodol, gan gynnig rhesymau. Mae gan rai o'r 
plant adnabyddiaeth dda o enwau gwrthrychau'r Nadolig. 

Nodweddion da 

172 Mae nifer fawr o'r plant yn defnyddio sgiliau iaith priodol mewn gwahanol 
sefyllfaoedd. Maent yn datblygu geirfa addas o fewn cyd-destun thema benodol, 
ac yn deall sgwrs syml yn dda. Mae'r rhan fwyaf yn cofio prif bwyntiau stori a 
adroddwyd iddynt, gan ail-adrodd y stori yn y drefn gywir a chofio'r prif 
ddigwyddiadau'n dda. 

Derbyn 

Nodweddion rhagorol 

173 Mae llawer o'r plant yn defnyddio geiriau ac ymadroddion syml ac addas wrth 
ddehongli ac egluro yn rhesymegol a dealladwy. 

Nodweddion da 

174 Mae'r rhan fwyaf o'r plant yn defnyddio sgiliau iaith a geiriau perthnasol wrth 
gynllunio gwahanol eitemau, megis het, ac yn defnyddio ansoddeiriau addas i'w 
disgrifio. Mae ganddynt wybodaeth gadarn oôr gwahanol liwiau. Gallant ddewis 
geiriau addas i ddisgrifio'r newidiadau yn yr amgylchedd trwy gyfeirio at liwiau a 
nodweddion yr haf, a sut y mae'r rhain yn newid erbyn y gaeaf. 

Datblygiad mathemategol 

Meithrin a derbyn 
Gradd 2:  Nodweddion da a dim diffygion pwysig 

Meithrin 

Nodweddion da 

175 Mae llawer o'r plant yn dechrau dangos sgiliau mathemategol da wrth gyfrif 
rhifau syml, ac yn dangos dealltwriaeth dda o rifau wrth roi prisiau penodol ar 
anrhegion Nadolig. Gall y rhan fwyaf ohonynt greu patrymau gyda siapiau, 
megis petryal, sgwâr neu gylch, a hefyd greu llun tȒ drwy ddefnyddio'r siapiau 
yma. Maent yn dechrau dilyn cyfarwyddiadau yn ofalus. Gall y rhan fwyaf 
ohonynt adnabod parau o wrthrychau yn gywir a defnyddio termau fel 'mawr' a 
'bach' wrth ddisgrifio cestyll tywod. Gall nifer dda o'r plant ddangos sgiliau trefnu 
da wrth osod rhes o lindys a'u cyfrif yn gywir hyd at bump. Mae'r mwyafrif yn 
adnabod rhifau rhwng un a 10, ac yn cyfrif nifer o wrthrychau yn gywir, a hefyd 
yn gallu cyfrif hyd at 10 eiliad. 

Derbyn 

Nodweddion da 

176 Mae mwyafrif y plant yn adnabod gweithgareddau sydd yn cael eu cysylltu ag 
amseroedd penodol o'r dydd, megis cysgu yn y nos. Fe all y rhai mwy galluog 
ddefnyddio sgiliau rhif da wrth adnabod arferion sydd yn digwydd ar oriau 
penodol, fel cyrraedd yr ysgol am naw o'r gloch. Gall y rhan fwyaf o'r plant gyfrif 
yn hyderus hyd at ddeg, ac mae llawer yn cyfrif yn hyderus hyd at 20. Maent yn 
gallu ychwanegu gwrthrychau a nodi'r cyfanswm yn gywir hyd at 10. Maent 
hefyd yn adnabod rhai darnau arian, fel darn pump a deg ceiniog. 

177 Mae llawer o'r plant yn defnyddio geirfa iaith fathemategol yn gywir wrth fesur, 
gan ddefnyddio geiriau megis hir, byr, hirach yn briodol mewn cyd-destun 
perthnasol. Maent yn dangos dealltwriaeth dda o'r angen i gael blancedi o faint 
gwahanol i gadw gwahanol 'greaduriaid' yn gynnes. Gallant ddefnyddio 
gwrthrychau mesur ansafonol, megis blociau a ffyn, i wneud mesuriadau. 

Diffygion 

178 Nid oes diffygion pwysig. 

Gwybodaeth a dealltwriaeth o'r byd 

Meithrin a derbyn 
Gradd 1:  Da gyda nodweddion rhagorol. 

Meithrin  

Nodweddion rhagorol 

179 Mae bron bob un o'r plant, trwy ddechrau adnabod teganau o'r gorffennol, a'u 
cyferbynnu yn gywir yn erbyn teganau sydd yn cael eu defnyddio heddiw, yn 
datblygu dealltwriaeth o newid dros amser. Gall nifer ohonynt gymharu eu tyfiant 
ers yn fabanod a nodi'r gwahaniaethau sydd yn codi wrth iddynt dyfu. Mae nifer 
dda o'r plant yn adnabod y llysiau sydd yn tyfu yng ngardd yr ysgol, ac yn 
gwybod pa adeg o'r flwyddyn y mae'r llysiau yma yn eu llawn dwf.  

Nodweddion da 

180 Mae gan y rhan fwyaf o'r plant adnabyddiaeth dda o liwiau, gan gasglu set o 
wrthrychau o'r un lliw. Gall llawer ohonynt adnabod y gwahaniaeth rhwng 
anifeiliaid a phlanhigion a hefyd nodi'r gwahaniaethau penodol rhwng gwahanol 
anifeiliaid. Mewn addysg grefyddol, mae gan lawer o'r plant wybodaeth dda am 
stori'r Nadolig ac maent yn adnabod enwau Mair, Joseff a'r baban Iesu. 

Derbyn 

Nodweddion rhagorol 

181 Mae llawer o'r plant yn dangos sgiliau arbrofi llwyddiannus wrth ddarganfod pa 
becynnau sydd yn cadw yn sych mewn dȐr. Gall y mwyafrif ohonynt adnabod ôl 
traed anifeiliaid a chyfuno'r olion hyn â lluniau o'r anifeiliaid. Mae ganddynt 
wybodaeth gynyddol dda o TGCh ac maent yn hyderus wrth ddefnyddio 
pecynnau cyfrifiadurol yn annibynnol. Mae gan lawer ohonynt wybodaeth dda ar 
sut y mae lindys yn troi yn bili-pala a sut y mae penbwl yn troi i fod yn froga. Gall 
llawer o'r plant egluro pam mae eira yn toddi wrth gael ei roi mewn dȐr poeth a 
bod jeli hefyd yn toddi a newid ei ffurf wrth ymdoddi ac ail-setio. Mae mwyafrif y 
plant yn gwybod sut i edrych ar ôl anifail anwes, megis crwban. 

Nodweddion da 

182 Mewn addysg grefyddol, mae gan y rhan fwyaf o'r plant adnabyddiaeth dda o 
brif ddigwyddiadau'r Nadolig. Gwyddant am stori Feiblaidd, megis hanes Noa a 
gallant ymateb iddi trwy dynnu lluniau. Mae ganddynt adnabyddiaeth dda o 
liwiau'r enfys ynghyd â'u henwau. Mae gan y mwyafrif ddealltwriaeth dda o 
grefyddau gwahanol i Gristnogaeth, a sut y mae pobl yn dathlu eu crefyddau 
mewn gwahanol ddiwylliannau ar draws y byd.  

183 Gallant adnabod lleoliadau syml drwy ddefnyddio cyfeirnod grid a lleoli eitemau 
yn y mannau cywir ar y grid. Gall nifer ohonynt ddweud pa gynhwysion maent 
yn eu defnyddio i greu bisgedi syml, ac maent yn gwybod pa offer i'w 
ddefnyddio i gymysgu gwahanol gynhwysion er mwyn gwneud toes. Mae'r 
mwyafrif yn gallu penderfynu'n gywir pa fwydydd i'w dewis ar gyfer parti Nadolig. 

Datblygiad corfforol 

Meithrin a derbyn 
Gradd 2:  Nodweddion da a dim diffygion pwysig 

Meithrin 

Nodweddion da 

184 Mae llawer o'r plant yn dechrau dangos rheolaeth dda o'r corff, ac o rannau 
penodol ohono, wrth symud mewn gwahanol ffyrdd. Maent yn dangos 
datblygiad da yn eu sgiliau manwl wrth osod blociau adeiladu gyda'i gilydd, neu 
wrth ddilyn llinellau yn fanwl gyda phensil ar bapur. Mae'r rhan fwyaf o'r plant yn 
lliwio yn fanwl o fewn ffiniau penodol ac yn gosod darnau jig-so yn gywir yn eu 
mannau priodol. Mae nifer fawr o'r plant yn dringo dros, neu gropian drwy offer 
mawr ar y buarth yn hyderus gyda rheolaeth dda iawn.  

Derbyn   

Nodweddion da 

185 Mae'r rhan fwyaf o'r plant yn dangos rheolaeth dda wrth rowlio a rhwbio 
gwahanol gynhwysion i greu bisgedi. Dangosant sgiliau llawdrin mân priodol 
wrth ddal pensil neu frwsh a chreu marciau a lluniau clir. Maent yn dangos 
rheolaeth dda wrth gario neu osod adnoddau mawr wrth greu lloches o wahanol 
ddeunyddiau. Mae llawer o'r plant yn dangos rheolaeth fanwl wrth symud 
llygoden wrth weithio ar y cyfrifiadur. Maent hefyd yn dangos rheolaeth dda o 
rannau o'r corff wrth gymryd rhan mewn gweithgareddau corfforol, megis neidio, 
sgipio, gwthio, reidio beic a rhedeg. Gallant greu marciau clir mewn amryw o 
ddeunyddiau a chyfryngau, megis tywod neu baent.  

Diffygion  

186 Nid oes diffygion pwysig. 

Datblygiad creadigol 

Meithrin a derbyn 

Gradd 1:  Da gyda nodweddion rhagorol. 

Meithrin  

Nodweddion rhagorol 

187 Mae llawer o'r plant yn dechrau defnyddio adnoddau TGCh yn annibynnol i greu 
patrymau a lluniau deniadol. Mae bron bob un ohonynt yn dangos galluoedd 
creadigol effeithiol iawn wrth ddewis lliwiau penodol ar gyfer addurno anrhegion 
Nadolig. 

Nodweddion da 

188 Mae llawer o'r plant yn arbrofi yn dda trwy greu gwahanol farciau a phatrymau, 
gan ddefnyddio gwahanol fathau o adnoddau perthnasol yn hyderus. Maent yn 

ymuno'n frwdfrydig mewn rhigymau a chaneuon syml ac yn perfformio yn dda i 
batrymau symudol, megis mewn dawnsio gwerin. Maent yn creu modelau 
Nadoligaidd deniadol wrth blygu, gwasgu a ffurfio nifer o wrthrychau perthnasol. 

Derbyn 

Nodweddion rhagorol 

189 Mae'r rhan fwyaf o'r plant yn defnyddio offer TGCh yn hyderus a dychmygus 
wrth greu lluniau syml ohonynt eu hunain. Dangosant allu hynod o dda wrth 
benderfynu a dewis pa liwiau a fyddai'n addas i wneud eu lluniau yn ddeniadol. 
Gall y mwyafrif ohonynt greu braslun o Gennin Pedr gan ddefnyddio sgiliau 
craffu yn effeithiol er mwyn sicrhau cywirdeb yn y darlun. Mae llawer o'r plant yn 
gwahaniaethu yn gywir rhwng elfennau cerddorol wrth wrando ar gerddoriaeth, 
ac yn perfformio yn hyderus o flaen cynulleidfa. 

Nodweddion da 

190 Mae llawer o'r plant yn defnyddio adnoddau, ac offer naturiol o'r amgylchedd i 
greu patrymau lliwgar, gan ddangos chwilfrydedd a dychymyg. Maent yn 
defnyddio pecynnau syml i greu modelau tri dimensiwn, ac i greu modelau o 
greaduriaid bach. 

Diffygion 

191 Nid oes diffygion pwysig. 

Cymraeg iaith gyntaf 

Cyfnod allweddol 1:  Gradd 1 ï Da gyda nodweddion rhagorol 
Cyfnod allweddol 2:  Gradd 2 - Nodweddion da a dim diffygion pwysig 

Nodweddion rhagorol  

192 Mae safon iaith disgyblion ac ansawdd yr eirfa gyfoethog a ddefnyddiant wrth 
drafod llyfrau, digwyddiadau ac wrth adalw gwybodaeth ar draws y cwricwlwm 
yn nodwedd ragorol yng nghyfnod allweddol 1. 

193 Mae'r rhan fwyaf yng nghyfnod allweddol 2 yn cyfrannu'n hyderus i sgyrsiau 
gydag oedolion ac mae eu gwybodaeth am derminoleg megis broliant, 
cyflythreniad, cymariaethau, idiomau, odl, ebychnod ac ansoddeiriau wedi cael 
ei sefydlu. Mae'n sail ragorol i'r gwaith ysgrifenedig estynedig diddorol a welwyd 
o fewn y cyfnod allweddol, ar ffurf cerdyn, llythyr, portread, cyfarwyddiadau neu 
rysáit. 

Nodweddion da 

194 Ar draws yr ysgol, mae disgyblion yn gwrando'n dda ac mae eu hiaith lafar yn 
elwa o glywed yr amrywiaeth o dafodieithoedd sydd gan yr athrawon. 

195 Mae disgyblion cyfnod allweddol 1 yn defnyddio amryw o strategaethau i feistroli 
sgiliau darllen. Deuant i adeiladu a dad-ddynodi geiriau'n gyflym gan ddarllen 
cyfarwyddiadau'n hyderus wrth ymateb i dasg, ar goedd o'r bwrdd gwyn 
rhyngweithiol, ac o amrediad o lyfrau symbylol. 

196 Mae gwaith ysgrifenedig creadigol y mwyafrif yn dangos dilyniant clir wrth 
ddatblygu syniadau ac mae eu hannibyniaeth a'u hymwybyddiaeth o atalnodi a 
sillafu'n datblygu'n dda erbyn diwedd y cyfnod allweddol.  

197 Gwelir datblygiad sgiliau yng nghyfnod allweddol 2 ac mae disgyblion yn 
ymwybodol o ofynion cynulleidfa. Defnyddia'r mwyafrif iaith lafar briodol, gan 
gyfathrebu'n hyderus a chywir wrth drafod a chynnig barn. 

198 At ei gilydd, mae mwyafrif y disgyblion yn gwneud cynnydd da ac yn cyflawni 
safonau da mewn darllen ar draws cyfnod allweddol 2. Ar lefelau priodol, 
dengys y mwyafrif ansawdd da o fynegiant, gan ddefnyddio geirfa bwrpasol wrth 
drafod yr hyn a ddarllenant. Defnyddiant eiriaduron a thesawrws yn briodol.  

199 Defnyddia'r mwyafrif o ddisgyblion B3 sgiliau meddwl ac ysgrifennu dychmygus 
yn effeithiol wrth ddisgrifio'u hoff ystafell neu ysgrifennu sgript yn dilyn ysgogiad 
yn seiliedig ar stori. Dangosant wreiddioldeb wrth ffurfio cymariaethau synhwyrol 
a gwnânt ddefnydd priodol o ferfau cryno wrth gofnodi. 

200 Wrth drafod ac ysgrifennu llythyr neu ddyddiadur a chreu cerddi acrostig mae 
disgyblion B4 yn dangos empathi tuag at bobl sy'n dioddef mewn llifogydd. Mae 
eraill yn addasu eu gwaith i bwrpas y darllenydd wrth greu taflen wybodaeth am 
Ganolfan y Mileniwm gan ddefnyddio'u sgiliau technoleg gwybodaeth yn 
effeithiol. 

201 Mae eu gwybodaeth am iaith a'r defnydd ohoni yn datblygu'n dda ym B5 a B6 
wrth i ddisgyblion feddwl am drosiadau diddorol i'w cynnwys mewn cerddi 
gwreiddiol. Dengys eraill wreiddioldeb a dychymyg wrth ddethol geiriau ac 
ymadroddion disgrifiadol i bersonoli mewn cyd-destun yn ymwneud â'u 
cymuned. Maent yn ymwybodol o ffurfiau gwahanol, megis erthygl papur 
newydd a gallant sgriptio mewn ymateb i senario benodol, mynegi barn gan 
dynnu sylw at safbwyntiau gwahanol, neu fynegi teimladau mewn ymson.  Mae 
eu gallu i ddefnyddio ffurfiau gwahanol i amrywiaeth o bwrpasau yn nodwedd 
amlwg yn natblygiad eu sgiliau    

Diffygion 

202 Nid yw disgyblion cyfnod allweddol 2 yn gyfarwydd ag enwau awduron a beirdd 
plant a chyfyng yw eu gwybodaeth am gyfrolau adnabyddus.  

Technoleg gwybodaeth a chyfathrebu 

Cyfnod allweddol 1:  Gradd 1 ï Da gyda nodweddion rhagorol 
Cyfnod allweddol 2:  Gradd 1 ï Da gyda nodweddion rhagorol 

Nodweddion rhagorol  

203 Mae disgyblion y ddau gyfnod allweddol yn hyderus ac yn fedrus yn eu defnydd 
o offer a meddalwedd technoleg gwybodaeth gan ddefnyddio'u sgiliau'n rhagorol 
mewn amrywiaeth o gyd-destunau ar draws y cwricwlwm. Cadwant eu gwaith 
mewn ffeiliau personol priodol, gan lwyddo i adfer gwaith yn annibynnol. 

204 Mae llawer o ddisgyblion cyfnod allweddol 2 yn dangos sgiliau annibynnol 
rhagorol i greu cyflwyniadau aml-gyfrwng gan ddefnyddio rhaglenni Photostory a 
PowerPoint, a chyfuno testun ac arlunwaith yn gelfydd. Maent yn ymwybodol o'u 
cynulleidfa wrth gyflwyno gwybodaeth, ac yn mireinio a datblygu syniadau gan 
ychwanegu cerddoriaeth gefndirol ar adegau, yn effeithiol.   

Nodweddion da 

205 Mae disgyblion cyfnod allweddol 1 yn defnyddio'u sgiliau prosesu geiriau yn 
effeithiol i gyflwyno gwybodaeth, gan ddewis ffont a lliw, cadw ac adalw gwaith a 

chywiro mynegiant fel bo'r galw. Gwelir enghreifftiau o eirfa, cerddi ac 
adroddiadau wedi'u cyflwyno'n raenus, yn cael eu harddangos yn ddeniadol. 

206 Gall y disgyblion greu graff syml i drafod data, megis am eu hoff fwyd neu 
weithgarwch.  

207 Mae disgyblion yn defnyddio camerâu 'digi-blues' yn hyderus er mwyn casglu 
gwybodaeth weledol. Maent yn rhoi cyfarwyddiadau priodol i'r 'crwydryn llawr' 
mewn ymholiadau daearyddol. 

208 Defnyddiant becyn arlunio'n effeithiol i wneud lluniau diddorol a pherthnasol i'w 
gwaith thematig, megis llun tân-gwyllt, gan ddefnyddio brwsys ac elfennau 
arbenigol. Mae llawer ohonynt yn hyderus wrth symud o gwmpas safwe addas, 
gan wneud dewisiadau. 

209 Yng nghyfnod allweddol 2, defnyddia disgyblion y rhyngrwyd yn hyderus i 
gywain gwybodaeth a chopïo llun neu destun yn gynyddol hyderus. Wrth greu 
testunau gyda phecyn prosesu geiriau, gallant fewnbynnu lluniau neu 
ddefnyddio rhaglen Publisher er mwyn creu posteri neu daflenni gwybodaeth 
ffeithiol, lliwgar a graenus, megis am Fae Caerdydd. 

210 Maent yn gyfarwydd â defnyddio meddalwedd i ddatblygu eu sgiliau arlunio, eu 
golygu, mewnfudo ac amrywio'r lliwiau'n effeithiol. Yn dilyn ymweliad gan artist, 
defnyddiant linellau crwm, tenau, cartwnaidd er mwyn efelychu'r arddull. Gallant 
fewnfudo llun, ei addasu a'i addurno'n chwaethus i ail-greu stori, megis 'Cantre'r 
Gwaelod'. 

211 Mae disgyblion hȒn yr ysgol yn medru cofnodi a chyflwyno data ar ffurf tablau a 
graffiau. Defnyddiant 'dataloggers' i gofnodi canlyniadau mewn arbrofion 
gwyddonol ac mae disgyblion yn weithredol wrth asesu pa ffrwyth sy'n gwerthu 
orau yn y siop ffrwythau. Creant daenlen sy'n cynnwys fformiwlâu syml, gan 
ddadansoddi'r data ac edrych ar effaith newid y data. 

212 Drwy gyswllt 'web-cam', mae disgyblion yn elwa o'r cyswllt ag ysgolion tramor 
megis yn Guadeloupe, er mwyn casglu gwybodaeth ac ymestyn eu 
dealltwriaeth. 

Hanes 

Cyfnod allweddol 1: Gradd 1 - Da gyda nodweddion rhagorol  
Cyfnod allweddol 2: Gradd 1 - Da gyda nodweddion rhagorol  

Nodweddion rhagorol  

213 Mae'r rhan fwyaf o ddisgyblion cyfnodau allweddol 1 a 2 yn gwneud defnydd 
rhagorol o ffynonellau a thystiolaeth i ddehongli agweddau penodol o hanes. 
Mae'r disgyblion mwy galluog yn nodi digwyddiadau ar linellau amser ac yn 
defnyddio iaith berthnasol o fewn cyd-destun hanesyddol.  

214 Mae llawer o'r disgyblion, yn y ddau gyfnod allweddol, yn dangos 
ymwybyddiaeth dda o'r gwahaniaeth rhwng tystiolaeth ffeithiol a barn, ac yn rhoi 
rhesymau addas dros ddewis pa dystiolaeth y maent am ddibynnu arni fel 
cofnod cywir. 

Nodweddion da 

215 Mae disgyblion y ddau gyfnod allweddol yn dangos dealltwriaeth dda o 
wybodaeth hanesyddol. 

216 Yng nghyfnod allweddol 1, mae mwyafrif y disgyblion yn dangos dealltwriaeth 
dda o linell amser, er enghraifft wrth osod teganau mewn trefn amser gywir. 
Mae'r rhan fwyaf ohonynt yn gallu egluro'n dda beth oedd trefn ysgolion yn Oes 
Fictoria. Maent yn gwneud defnydd effeithiol o ymweliad ag amgueddfa leol i 
ehangu eu gwybodaeth drwy dystiolaeth a ffynonellau perthnasol. Mae llawer yn 
defnyddio ffotograffau yn effeithiol i gasglu gwybodaeth am hanes ysgolion.  

217 Mae mwyafrif y disgyblion yn dangos dealltwriaeth dda iawn o'r rhesymau pam 
yr aeth pobol o Gymru i fyw i Batagonia. Maent yn defnyddio iaith dda a 
pherthnasol iawn i ddisgrifio amodau byw yn y Wladfa yn y bedwaredd ganrif ar 
bymtheg.  

218 Mae llawer o'r disgyblion yn creu posteri deniadol i hysbysu amgueddfa 
hanesyddol, gan gynnwys lluniau priodol o'r gorffennol.  

219 Atgyfnertha'r disgyblion eu gwybodaeth drwy efelychu digwyddiadau'r cyfnod 
mewn drama a chwarae rôl ar thema benodol, fel ail-greu amgylchiadau a 
rheolau dosbarth yng nghyfnod Oes Fictoria. 

220 Mae mwyafrif disgyblion cyfnod allweddol 2 yn defnyddio'r We yn hyderus i 
gasglu gwybodaeth er mwyn dod o hyd i dystiolaeth benodol, megis hanes y 
Celtiaid neu ddiwylliannau ac adloniant cyfnod y Chwedegau.  

221 Gall llawer ohonynt ddefnyddio'r We yn hyderus i ddarganfod gwahanol 
agweddau o effaith y tollbyrth ar fywyd yng nghefn gwlad Cymru, a chymharu'r 
effaith ar y tlodion a'r cyfoethogion. 

222 Maent yn defnyddio ffotograffau o wahanol arteffactau o'r gorffennol i 
wahaniaethu rhwng tystiolaeth ffeithiol, megis Castell Dolbadarn, a thystiolaeth 
barn, megis gwerthfawrogi darlun o ffenestr mewn eglwys. Gall y mwyafrif 
ohonynt egluro pwysigrwydd Tapestri Bayeux fel sail tystiolaeth ffeithiol sydd yn 
profi fod y Normaniaid wedi bod ym Mhrydain. 

223 Mae'r rhan fwyaf o'r disgyblion yn dangos dealltwriaeth dda o fywyd yn Oes y 
Tuduriaid yn ei ddilyn trwy ddefnyddio tystiolaeth am Faenordy Llancaiach Fawr. 
Mae llawer ohonynt yn disgrifio digwyddiadau pwysig yn hanes diweddar 
Cymru, gan adnabod a defnyddio ffynonellau dibynadwy i ddisgrifio 
digwyddiadau, megis boddi Cwm Tryweryn. 

224 Mae llawer o'r disgyblion yn dangos gwybodaeth ysgrifenedig, ymestynnol dda 
wrth ddisgrifio enwogion Cymru, megis William Morgan yn cyfieithu'r Beibl i'r 
Gymraeg. Mae'r enghreifftiau hyn yn dystiolaeth gadarn o hyder a gallu'r 
disgyblion i ddefnyddio terminoleg hanesyddol mewn cyd-destun perthnasol. 

Daearyddiaeth 

Cyfnod allweddol 1:  Gradd 1 -  Da gyda nodweddion rhagorol 
Cyfnod allweddol 2:  Gradd 1 -  Da gyda nodweddion rhagorol 

Nodweddion rhagorol   

225 Yng nghyfnod allweddol 1, mae gan y disgyblion adnabyddiaeth dda iawn o'u 
hardal leol, a manteisiant yn effeithiol iawn ar ymweliadau maes, er enghraifft â 
phentref Yr Eglwys Newydd a Pharc Bute. Defnyddiant eirfa ddaearyddol 
ddatblygedig yn hyderus ac ystyrlon wrth ddisgrifio a chyfleu gwybodaeth, megis 
wrth gyfeirio at nodweddion dynol a ffisegol. Medrant lunio map syml o'r daith 
o'u cartrefi i'r ysgol, gan wneud defnydd effeithiol a chywir o symbolau ac 

allwedd. Gallant ddisgrifio'n effeithiol leoliad Yr Eglwys Newydd mewn perthynas 
â Chaerdydd, Cymru, Y Deyrnas Unedig, Ewrop a'r Byd. 

226 Mae'r disgyblion yn arddangos gwybodaeth ragorol o Gymru, a gallant gyfeirio ar 
fap at leoedd, trefi arfordirol, afonydd a'r Wyddfa. Datblygant ddealltwriaeth dda 
iawn o ardaloedd cyferbyniol yng Nghymru. Yng nghyfnod allweddol 1, 
sefydlwyd cysylltiadau ag ysgolion eraill ym Mhorthcawl a hefyd mewn 
ardaloedd gwledig yng Ngheredigion. 

227 Mae disgyblion cyfnod allweddol 2 yn gwneud defnydd effeithiol iawn o waith 
maes i ddatblygu eu dealltwriaeth o'u hardal leol. Deallant yn dda am agweddau 
fel problemau traffig yn yr Eglwys Newydd a datblygiadau Bae Caerdydd, gan 
roi sylw i elfennau megis defnydd tir, y morglawdd, cynaladwyedd, ac adeiladau 
Canolfan y Mileniwm a Phen-y-Lanfa.    

Nodweddion da 

228 Mae gan y disgyblion yn y ddau gyfnod allweddol wybodaeth dda o faterion 
daearyddol cyfredol sy'n ymddangos yn y newyddion a gwnânt ddefnydd 
pwrpasol ac effeithiol o'r we a phapurau newyddion er mwyn trafod a dehongli.  

229 Mae disgyblion y ddau gyfnod allweddol yn datblygu ymwybyddiaeth eang ac 
effeithiol o faterion amgylcheddol. Gallant drafod a rhesymu'n wybodus, gan 
gyfeirio'n frwdfrydig a deallus at brofiadau perthnasol yn deillio o waith maes, er 
enghraifft wedi iddynt ymweld â chanolfan ailgylchu Lamby Way. Maent yn 
ymwybodol o'r camau a gymerir gan yr ysgol mewn perthynas â 
chynaladwyedd, megis ail-gylchu, casglu dȐr, creu a chynnal yr ardd, a'r 
strategaethau a fabwysiadwyd i fonitro a lleihau'r defnydd o drydan a dȐr.   

230 Yn y ddau gyfnod allweddol, dengys y disgyblion ddealltwriaeth dda o'r tywydd a 
newid hinsawdd drwy eu hastudiaethau o fewn cyd-destunau lleol, cenedlaethol 
a thramor, ac effeithiau hyn ar y ffordd o fyw. Maent yn datblygu dulliau effeithiol 
o arsylwi a chofnodi, sy'n arwain at gymharu a thynnu casgliadau'n ystyrlon ac 
effeithiol. 

231 Mae disgyblion cyfnod allweddol 1 yn gwneud defnydd gwybodus o 
gyfesurynnau syml wrth astudio cynlluniau a mapiau. Medrant ymateb yn 
ddeallus i ddelweddau lloeren o'u hardal leol ac maent yn arddangos 
dealltwriaeth dda ac yn defnyddio'r cwmpawd yn wybodus wrth drafod 
lleoliadau. 

232 Mae'r disgyblion yn ehangu eu gwybodaeth am Gymru, i gynnwys ffeithiau, 
megis am fynyddoedd a pharciau cenedlaethol a phwysigrwydd diwydiannau, 
megis twristiaeth ac amaeth.  

233 Yng nghyfnod allweddol 2, mae llawer o'r disgyblion yn arddangos amrediad da 
iawn o fedrau a thechnegau daearyddol, yn cynnwys medrau mapio, wrth 
ddefnyddio amrywiaeth o raddfeydd a chyfesurynnau. Gwnânt ddefnydd 
effeithiol a phwrpasol o fapiau, lluniau ac awyrluniau, ffotograffau a delweddau 
lloeren ar y rhyngrwyd.  

234 Mae'r disgyblion yn datblygu gwybodaeth gynhwysfawr am wlad wrthgyferbyniol 
yn Affrica. Cyflawnant waith ymchwil treiddgar ac maent yn medru cymharu a 
chyferbynnu bywyd pobol yn Lesotho â Chymru yn aeddfed a deallus. Cyfeiriant 
at agweddau megis y tirwedd, y tywydd, diwydiannau a masnachu teg, a'u 
dylanwad ar ffordd o fyw'r trigolion. 

235 Yng nghyfnod allweddol 2, manteisir ar ystod o ymweliadau dydd a phreswyl - 
megis â'r Wîg ym Mro Morgannwg, Y Gerddi Botaneg yn Llanarthne, 
Llangrannog, a Phlas Tan-y-Bwlch yn y gogledd, lle cynigir  profiadau gwych i'r 
disgyblion gyflawni gwaith ar elfennau megis astudio effeithiau Oes Yr Iâ, 
amaethyddiaeth yn Eryri a gwaith cyfeiriannu yng Nghoed Y Brenin.   

Cerddoriaeth 

Cyfnod allweddol 1:  Gradd 1 -  Da gyda nodweddion rhagorol 
Cyfnod allweddol 2:  Gradd 1 -  Da gyda nodweddion rhagorol 

Nodweddion rhagorol  

236 Dengys rhai unigolion yng nghyfnod allweddol 1 y gallu a'r aeddfedrwydd i 
ymgymryd â rôl yr 'arweinydd', megis wrth arwain perfformiad grȐp; mae hyn yn 
nodwedd ragorol. Cydweithiant yn hwylus iawn wrth drafod syniadau, wrth greu 
ac wrth berfformio eu cyfansoddiadau. 

237 Wrth gyfansoddi, dengys disgyblion cyfnod allweddol 2 ddealltwriaeth ragorol o 
elfennau cerddorol, megis gwead, strwythur, deinameg, rhythm, traw, tempo ac 
ostinato. Defnyddiant ystod o dermau cerddorol yn gywir a deallus wrth drafod, 
gwerthuso a mireinio eu cyfansoddiadau. Defnyddiant raglenni cyfrifiadurol yn 
hyderus a dychmygus wrth gyfansoddi a recordio eu gwaith.   

Nodweddion da 

238 Yng nghyfnod allweddol 1, mae'r disgyblion yn datblygu dealltwriaeth a synnwyr 
o rythm yn effeithiol ac yn llwyddo i efelychu ystod o batrymau rhythmig yn gywir 
ac yn hyderus.  

239 Medrant ymateb yn frwdfrydig ac effeithiol i amrywiol symbyliadau sy'n esgor ar 
gyfansoddiadau dychmygus a chyffrous. Gallant wneud dewisiadau addas a 
defnyddio ystod eang o offerynnau traw a di-draw, megis wrth gyfleu gwahanol 
fathau o dywydd.  

240 Maent yn dechrau datblygu eu dealltwriaeth o elfennau cerddorol, megis 
deinameg, gwead, strwythur a gwerth nodau ac yn medru cymhwyso'r 
wybodaeth yma i'w cyfansoddiadau. Gallant gofnodi eu cyfansoddiadau yn 
drefnus gan ddefnyddio ffurfiau amrywiol, megis ar ffurf graffeg, drwy 
ddefnyddio symbolau a lluniau.  

241 Mae'r disgyblion yn datblygu rheolaeth leisiol dda iawn ac yn defnyddio'u lleisiau 
i greu effeithiau ac i ychwanegu caneuon syml a pherthnasol i'w 
cyfansoddiadau. Gallant drafod syniadau a gwerthuso eu gwaith yn rhesymegol, 
gan gynnig gwelliannau effeithiol. 

242 Mae disgyblion cyfnod allweddol 2 yn arddangos aeddfedrwydd a datblygiad 
rhagorol wrth gyfansoddi. Maent yn trin ystod eang o offerynnau traw a di-draw 
gyda hyder a hyfedredd, gan efelychu diwylliannau cerddorol amrywiol neu 
arddulliau cyfansoddwyr megis Karl Jenkins a thraddodiad cerddorol Affrica.  

243 Datblyga llawer o ddisgyblion yng nghyfnod allweddol 2 dechneg leisiol effeithiol 
wrth ganu amrediad o ddarnau, ac arddangosant y gallu i berfformio caneuon ar 
gyfer un neu fwy o leisiau. Dangosant reolaeth dda ar anadlu, ynganiad, 
deinameg a thraw.  

Ymateb yr ysgol i'r arolygiad 

Ar ran disgyblion, rhieni a staff Ysgol Melin Gruffydd, dymuna'r corf llywodraethol 
ddiolch i'r tîm arolygu am eu cwrteisi a'u proffesiynoldeb yn ystod y cyfnod diweddar y 
buont yn arolygu'r ysgol. Teimlwn fod yr arolygiad hwn wedi bod yn un trwyadl, teg a 
manwl ac rydym yn fodlon ein meddwl bod yr adroddiad yn adlewyrchiad cywir o 
gryfderau ac ethos cadarnhaol Melin Gruffydd. Teimlwn fod gwerthoedd Cymreig 
cadarn ein hysgol wedi eu hamlygu a bod safonau uchel y gwersi mae'r athrawon yn 
darparu ar gyfer y disgyblion wedi cael eu cydnabod. Gwerthfawrogwn y sylwadau 
am gwrteisi ac ymddygiad rhagorol ein disgyblion a'r parch a ddangosant at ei gilydd 
ac at oedolion. Nodwn hefyd bod y disgyblion yn arddangos cynnydd rhagorol. 

Edrychwn ymlaen at barhau i gynnal ein safonau uchel ac i ddatblygu ymhellach bob 
agwedd ar waith yr ysgol. Ymfalchïwn yn y nodweddion rhagorol a aroleuwyd yn yr 
adroddiad a nodwn fod canrannau gwersi Graddau 1 yn sylweddol uwch na'r darlun 
cenedlaethol diweddaraf. Yr ydym yn hapus bod yr adroddiad cynhwysfawr hwn yn 
cyfiawnhau barn y llywodraethwyr bod nodweddion rhagorol niferus yn cael eu 
hamlygu ym mywyd a gwaith beunyddiol yr ysgol, a bod yr ysgol yn cynnig gofal a 
chyfarwyddyd o safon uchel ar gyfer y disgyblion. 

Atodiad 1 
 
Gwybodaeth sylfaenol am yr ysgol 
 
Enw'r ysgol Ysgol Gymraeg Melin Gruffydd 

Math o ysgol Cynradd Cyfrwng Cymraeg gyda Chyfnod Sylfaen 

Ystod oedran y disgyblion 3-11 

Cyfeiriad yr ysgol 
 
 

Yr Erw Las 
Yr Eglwys Newydd 
Caerdydd  

Cod post CF14 1NL 

Rhif ffôn 02920 691247 

 

Pennaeth Mr Illtud James 

Dyddiad penodi Ebrill 2005 

Cadeirydd y llywodraethwyr  Mr Rhodri Lloyd 

Arolygydd cofrestredig Len Jones 

Dyddiadau'r arolygiad 30 Tachwedd ï 3 Rhagfyr 2010 

 
 

 

Atodiad 2 

Data a dangosyddion ysgol  

Nifer y disgyblion ym mhob grȐp blwyddyn 

GrȐp blwyddyn M (call) D B1 B2 B3 B4 B5 B6 Cyfanswm 

Nifer y disgyblion 32 60 60 52 45 39 41 47 408 

 

Cyfanswm nifer yr athrawon 

 Amser llawn Rhan-amser Cyfwerth ag amser llawn (call) 

Nifer yr athrawon 13 4 15 

 

Gwybodaeth staffio 

Cymhareb disgybl: athro (call) (ac eithrio dosbarthiadau meithrin ac arbennig) 29 : 1 

Cymhareb disgybl: oedolyn (call) mewn dosbarthiadau meithrin 8 : 1 

Cymhareb disgybl: oedolyn (call) mewn dosbarthiadau arbennig - 

Cyfartaledd maint dosbarth, ac eithrio dosbarthiadau meithrin ac arbennig 29 

Cymhareb athro (call): dosbarth 1.16 : 1 

 

Canran presenoldeb ar gyfer y tri thymor cyflawn cyn yr arolygiad 

Tymor M D Gweddill yr ysgol 

Hydref 2008 95.4% 95% 95.3% 

Gwanwyn 2009 93.6% 92.6% 95% 

Haf 2009 94.5% 94% 95.4% 

 

Canran y disgyblion sydd â hawl i gael prydau ysgol am ddim 5% 

Nifer y disgyblion a gafodd eu gwahardd yn ystod y 12 mis cyn yr arolygiad 0 

Atodiad 3 

